Վրաստանի օրենքը
բնապահպանության մասին
(2023 թվականի հունիսի 23-ի դրությամբ)

Բաժին I
Ընդհանուր մաս

Գլուխ I
Ընդհանուր դրույթներ

Հոդված 1. Օրենքի կարգավորման առարկան
Սույն օրենքը կարգավորում է պետական ​​մարմինների և ֆիզիկական և իրավաբանական (անկախ սեփականությունից և կազմակերպաիրավական ձևից) անձանց միջև իրավահարաբերությունները բնապահպանության և բնօգտագործման (այսուհետ՝ բնապահպանություն) ոլորտում, Վրաստանի ողջ տարածքում, այդ թվում՝ իր տարածքային ջրերը, օդային տարածքը, մայրցամաքային շելֆը   և  հատուկ տնտեսական գոտին։ 

Հոդված 2. Բնապահպանության ոլորտի օրենսդրության համակարգը
Բնապահպանության ոլորտում Վրաստանի օրենսդրությունը բաղկացած է Վրաստանի սահմանադրությունից, Վրաստանի միջազգային պայմանագրերից ու համաձայնագրերից, սույն օրենքից և այլ օրենսդրական և   ենթաօրենսդրական իրավական ակտերից։

Հոդված 3. Օրենքի հիմնական նպատակներն ու խնդիրները
1. Օրենքի հիմնական նպատակներն են.
ա) սահմանել բնապահպանության ոլորտում իրավահարաբերությունների սկզբունքներն ու նորմերը.
բ) պաշտպանել բնապահպանության ոլորտում Վրաստանի սահմանադրությամբ սահմանված մարդու հիմնական իրավունքները՝  ապրել առողջության համար անվտանգ միջավայրում և օգտվել բնական և մշակութային միջավայրից.
գ) ապահովել պետության կողմից բնապահպանությունը և  բնության ռացիոնալ օգտագործումը, մարդու առողջության համար ապահով միջավայր՝ ելնելով հասարակության էկոլոգիական և տնտեսական շահերից և հաշվի առնելով ներկա և ապագա սերունդների շահերը.
դ) նպաստել երկրին բնորոշ կենսաբազմազանությանը, երկրին հատուկ բուսական և կենդանական աշխարհի հազվագյուտ, էնդեմիկ, անհետացող տեսակների պահպանմանը, ծովային միջավայրի պահպանմանը և էկոլոգիական հավասարակշռության ապահովմանը.
ե) պահպանել և պաշտպանել ինքնակարգավորվող լանդշաֆտները և էկոհամակարգերը.
զ) օրինականորեն ապահովել շրջակա միջավայրի ոլորտում ընդհանուր գլոբալ և տարածաշրջանային խնդիրների լուծումը.
է) ապահովել երկրի կայուն զարգացման պայմանները:
2. Օրենքի հիմնական խնդիրներն են.
ա) պաշտպանել և պահպանել մարդու առողջության համար անվնաս (անվտանգ) միջավայրը.
բ) իրավական ճանապարհով ապահովել շրջակա միջավայրի վնասակար ազդեցություններից պաշտպանությունը.
գ) իրավական ճանապարհով ապահովել շրջակա միջավայրի որակական վիճակի պահպանումն ու բարելավումը.
դ) ապահովել հասարակության բնապահպանական, տնտեսական և սոցիալական շահերի օպտիմալ փոխհամաձայնությունը (ներդաշնակ համադրությունը).
ե) իրավական ճանապարհով ապահովել բնական ռեսուրսների օգտագործումն ու շրջակա միջավայրի ներուժի կառավարումը՝ հաշվի առնելով կայուն զարգացման հնարավորություններն ու սկզբունքները.
զ) ապահովել կենդանի գենմոդիֆիկացված օրգանիզմների կարգավորման միասնական համակարգի արդյունավետ գործունեությունը:
Վրաստանի 2003 թվականի հունիսի 6-ի օրենք  №2383 - ՎՕՏ I, № 19, 01.07.2003թ., հոդ.132.
Վրաստանի 2014 թվականի սեպտեմբերի 18-ի օրենք № 2657  - կայքէջ, 02.10.2014թ.

Հոդված 4. Հիմնական հասկացությունների մեկնաբանում
Սույն օրենքում օգտագործվող հիմնական հասկացությունները, եթե օրենքում չկա հատուկ ցուցում, ունեն հետևյալ նշանակությունը.
ա) «Շրջակա միջավայր»՝ բնական միջավայրի և մարդու կողմից փոփոխված (մշակութային) միջավայրի համակցություն, որը ներառում է փոխկապակցված կենդանի և ոչ կենդանի, պահպանված և մարդու կողմից փոխակերպված բնական տարրեր, բնական և մարդածին լանդշաֆտներ.
բ) «Բնական միջավայր»՝ շրջակա միջավայրի բաղկացուցիչ մաս, որը ներառում է փոխկապակցված բնական տարրեր  և դրանց կողմից ձևավորված բնական լանդշաֆտներ. 
գ) «Մարդու կողմից փոփոխված (մշակութային) միջավայր»՝ շրջակա միջավայրի բաղկացուցիչ մաս, որը ներառում է մարդու կողմից ձևափոխված բնական միջավայր, փոփոխված և խառը էկոհամակարգեր, փոխկապակցված և դրանցով ձևավորված բնական տարրեր, մարդածին լանդշաֆտներ.
դ) «Բնապահպանություն»՝ վարչական, տնտեսական, տեխնոլոգիական, քաղաքական-իրավական և հասարակական միջոցառումների միասնություն, որն ապահովում է բնական միջավայրի հավասարակշռության պահպանումն ու վերականգնումը.
դ1) բնապահպանության ոլորտ՝ մթնոլորտային օդի, ջրի, հողի, օգտակար հանածոների և կենսաբազմազանության, բնական պաշարների պահպանության, օգտագործման և արտադրության, թափոնների կարգավորման, քիմիական անվտանգության, միջուկային և ճառագայթային անվտանգության ոլորտ.
դ2) բնապահպանական տեղեկատվություն՝ գրավոր, տեսողական, էլեկտրոնային, բանավոր կամ որևէ այլ նյութական տեսքով ներկայացված բոլոր տեսակի տեղեկությունները հետևյալ հարցերի վերաբերյալ.
դ2.ա) շրջակա միջավայրի բաղկացուցիչ տարրերի վիճակը, ինչպիսիք են՝ օդը, մթնոլորտը, ջուրը, հողը,  լանդշաֆտը, բնական օբյեքտները, ներառյալ՝ ճահիճները, ափամերձ գոտիները և ծովային տարածքները, կենսաբազմազանությունը և դրա բաղադրիչները, գենմոդիֆիկացված օրգանիզմների հաշվառմամբ և այս տարրերի փոխազդեցությունը.
դ2.բ) գործոնները, ինչպիսիք են՝ էներգիան, աղմուկը, ճառագայթումը, ինչպես նաև թափոնները, այդ թվում՝ ռադիոակտիվ թափոնները, քիմիական նյութերը, արտանետումները և աղտոտման այլ տեսակներ, որոնք ազդում  են կամ կարող են ազդել սույն հոդվածի «դ2.ա» ենթակետում նշված շրջակա միջավայրի բաղադրիչների վրա.
 դ2.գ) միջոցառումները (ներառյալ վարչական միջոցառումները), ինչպիսիք են՝ քաղաքականությունը, օրենսդրությունը, ծրագրերը, նախագծերը, բնապահպանական համաձայնագրերը և գործողությունները, որոնք ազդում են, կամ, հավնաբար, կազդեն սույն հոդվածի «դ2.ա» և «դ2.բ» ենթաբաժիններում նշված շրջակա միջավայրի բաղկացուցիչ  տարրերի ու գործոնների վրա, ինչպես նաև՝ այդ տարրերի պաշտպանության համար նախատեսված միջոցառումների ու գործողությունների վրա.
դ2.դ) հաշվետվություններ բնապահպանական օրենսդրության կատարման մասին.
դ2.ե) ծախսերի արդյունավետություն և այլ տնտեսական վերլուծություններ և ենթադրություններ, որոնք օգտագործվում են սույն հոդվածի «դ2.գ» ենթակետում նշված միջոցառումների և գործողությունների շրջանակներում.
դ2.զ) մարդու առողջական վիճակը և անվտանգությունը, ներառյալ՝ սննդի շղթան, աղտոտվածությունը, մարդկանց կենսապայմանները, մշակութային օբյեկտները և դրանց հետ կապված շենքերի և շինությունների վիճակն այնքանով, որքանով նրանց վրա ազդում է, կամ կարող է ազդել սույն հոդվածի «դ2.ա» ենթակետում նշված շրջակա միջավայրի բաշկացուցիչ տարրերի վիճակը կամ, այդ տարրերի միջոցով՝ «դ2. բ» և «դ2.գ» ենթաբաժիններում նշված  գործոնները, միջոցառումները և գործողությունները. 
ե) «բնական ռեսուրսներ»՝- բնական միջավայրը կազմող բնական տարրեր.
զ) «բնական ռեսուրսների օգտագործման պետական ​​կառավարում»՝ բնական ռեսուրսների օգտագործման կարգավորում, հաշվառում, լիցենզավորում  և վերահսկողություն.
է) գործունեություն - «Բնապահպանական գնահատման օրենսգրքով» նախատեսված   շրջակա միջավայրի վրա ազդեցության գնահատմանը ենթակա գործունեություն.
է) գործունեություն` բնապահպանական գնահատման օրենսգրքով և «Արդյունաբերական արտանետումների մասին» Վրաստանի օրենքով նախատեսված ինտեգրված բնապահպանական   թույլտվությանը ենթակա գործունեություն. (ուժի մեջ մտնի 2026 թվականի սեպտեմբերի 1-ից)]
ը) գործունեության սուբյեկտ՝ գործունեություն իրականացնող անձ, վարչական մարմին, Վրաստանի օրենսդրությամբ նախատեսված այլ կազմակերպչական կազմավորում, որն իրավաբանական անձ չէ.
 ը1) կարգավորման օբյեկտ՝ ֆիզիկական անձ, իրավաբանական անձ կամ այլ կազմակերպական կազմավորում, բնապահպանության և բնական ռեսուրսների օգտագործման ոլորտում լիցենզիա/թույլտվություն ունեցող (այդ թվում՝ գործունեության սուբյեկտը), պետական ​​կառավարման մարմին կամ քաղաքապետարանի մարմին, որի վրա տարածվում է  բնապահպանության և բնական պաշարների օգտագործման ոլորտում  Վրաստանի օրենսդրությամբ և Վրաստանի միջազգային պայմանագրերով նախատեսված բնապահպանական պահանջները.
թ) «Պահպանված տարածք»՝ կենսաբազմազանության, բնական պաշարների և բնական միջավայրում ներգրավված մշակութային երևույթների պահպանման առումով առանձնահատուկ նշանակություն ունեցող ցամաքային  տարածք և (կամ) ջրային տարածք, որի պահպանությունն ու կառավարումն իրականացվում է երկարաժամկետ և կայուն իրավական հիմքի վրա։ Պահպանվող տարածքը ստեղծվում է  կարևորագույն ազգային ժառանգության՝ եզակի, հազվագյուտ և բնորոշ էկոհամակարգերի, բույսերի և կենդանիների տեսակների,  բնական գոյացությունների և մշակութային տարածքների պաշտպանման և վերականգնման նպատակով,  դրանց՝  գիտական, կրթական, հանգստի և բնական ռեսուրսների խնայողական, տնտեսության զարգացման նպատակով օգտագործումն ապահովելու համար.
ժ) «Կայուն զարգացում»՝ հասարակության զարգացման այնպիսի համակարգ, որը հաշվի առնելով հասարակության տնտեսական զարգացման և բնապահպանության շահերը, ապահովում է մարդու կյանքի որակի բարձրացումը և ապագա սերունդների իրավունքը՝ օգտվելու քանակական և որակական փոփոխություններից հնարավորինս պաշտպանված բնական պաշարներից և շրջակա միջավայրից.
ի) «Կայուն զարգացման սկզբունքներ»՝ սկզբունքներ, որոնք ինտեգրված են և ՄԱԿ-ի 1992 թ. Ռիո դե Ժանեյրոյում անցկացված շրջակա միջավայրի և զարգացման միջազգային կոնֆերանսի (United Nations Conference on Environment and Development, Rio de Janeiro, 1992.) կողմից ընդունված «Միջավայրի և զարգացման Ռիոյի հռչակագրի», «21-րդ դարի գլոբալ կայուն զարգացման ծրագրի՝ օրակարգի հարց 21-ի» և «Անտառների պահպանության, կայուն զարգացման և կառավարման սկզբունքների մասին ոչ օրենսդրական պարտավորությունների հայտարարության» եզրափակիչ փաստաթղթերում.
լ) «Շրջակա միջավայրի աղտոտվածության ինտեգրված վերահսկման համակարգ»՝ շրջակա միջավայրի աղտոտոման այնպիսի համակարգ, որը հիմնված է շրջակա միջավայրի աղտոտում  կուտակելու ունակության ունեցող միջավայրի հիմնական բաղադրիչների` հողի, ջրի և մթնոլորտային օդի աղտոտման ինտեգրված (կոմպլեքսային) հսկողություն.
խ) «Լավագույն տեխնոլոգիա»՝ բնապահպանական տեսանկյունից լավագույն, կիրառելի և տնտեսապես մատչելի տեխնոլոգիա, որն ամենաարդյունավետն է  շրջակա միջավայրի վրա վնասակար ազդեցություններից խուսափելու, նվազագույնի հասցնելու կամ փոփոխելու առումով: Հնարավոր չլինի լայն տարածված,  սակայն դրա ձեռքբերումը, իրականացումը և օգտագործումը հնարավոր է տեխնիկական առումով: Դա հնարավոր է տնտեսապես չպայմանավորի բարձր արժեքների  հաշվին շեմային բնապահպանական օգուտներ ստանալու նպատակահարմարությունը, սակայն,   տնտեսական տեսանկյունից այն հասանելի է գործունեության սուբյեկտին.
ծ) «Լավագույն տեխնիկա»՝ լավագույն տեխնոլոգիա և դրա կառավարման, կազմակերպման,   վերահսկման մեթոդներ և իրականացման միջոցներ.
կ) «Կենսաբազմազանություն»՝ կենդանի օրգանիզմների բազմազանություն՝ ցամաքային, ծովային և ջրային էկոհամակարգեր և էկոլոգիական կոմպլեքսներ, որոնք ներառում են բազմազանություն տեսակների շրջանակներում, տեսակների միջև և էկոհամակարգում.
հ) «Տնտեսական օբյեկտ»՝ գործունեության օբյեկտ.
ձ) «Էկոլոգիապես մաքուր արտադրանք»՝ էկոլոգիապես անվտանգ հումքից, ռեսուրսներից պատրաստված և լավագույն տեխնոլոգիայով և սարքավորումներով արտադրված արտադրանք.
ղ) «Ավելի մաքուր արտադրություն»՝ արտադրական գործընթաց, որի ընթացքում իրականացվում է ինտեգրված բնապահպանական քաղաքականության շարունակական կիրառում.
ճ) նախարարություն – Վրաստանի բնապահպանության և գյուղատնտեսության նախարարություն.
մ) «Բնապահպանության կառավարման համակարգ»՝ գործունեության օբյեկտի կառավարման համակարգի և բիզնեսի ռազմավարության բաղկացուցիչ մաս, որը ներառում է շրջակա միջավայրի վրա ազդեցության հարցերի հետ անմիջականորեն կամ անուղղակիորեն կապված, օբյեկտի գործունեության բոլոր ասպեկտները (ներառյալ՝ բնապահպանության կառավարման ծրագիրը,   բնապահպանական քաղաքականությունը, կազմակերպությունն ու անձնակազմը, բնապահպանության նորմերի ռեեստրը);
    յ) (հանված է):
Վրաստանի 2007 թվականի դեկտեմբերի 14-ի №5604 օրենք - ՎՕՏ I, № 47, 26.12.2007թ., հոդ.406.
Վրաստանի 2011 թվականի մարտի 11-ի №4398 օրենք - կայքէջ, 17.03.2011թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.
Վրաստանի 2013 թվականի մայիսի 31-ի №680 օրենք - կայքէջ, 18.06.2013թ.
Վրաստանի 2016 թվականի ապրիլի 13-ի №4955 օրենք - կայքէջ, 26.04.2016թ.
Վրաստանի 2017 թվականի հունիսի 1-ի №891 օրենք - կայքէջ, 21.06.2017թ.
Վրաստանի 2017 թվականի դեկտեմբերի 7-ի №1698 օրենք - կայքւջ, 14.12.2017թ.
Վրաստանի 2020 թվականի հուլիսի 15-ի №6898 օրենք - կայքւջ, 28.07.2020թ.
Վրաստանի 2023 թվականի հունիսի 29-ի №3384 օրենք - կայքէջ, 30.06.2023թ.

Հոդված 5. Բնապահպանության հիմնական սկզբունքները
1. Գործունեության ծրագրման եւ իրականացման ընթացքում պետական ​​կառավարման մարմինները, ֆիզիկական և իրավաբանական (անկախ սեփականությունից և կազմակերպաիրավական ձևից) անձինք պարտավոր են առաջնորդվել բնապահպանության հիմնարար սկզբունքներով։
2. Բնապահպանության հիմնական սկզբունքներն են՝
ա) «Ռիսկի նվազեցման սկզբունք»՝ գործունեության սուբյեկտը  իր գործունեությունը ծրագրելիս և իրականացնելիս պարտավոր է շրջակա միջավայրի և մարդկանց առողջության համար վնասակար ազդեցության ռիսկը կանխելու կամ նվազեցնելու նպատակով ձեռնարկել միջոցներ.
բ) «Կայունության սկզբունք»՝ շրջակա միջավայրի և բնական ռեսուրսների օգտագործում, երբ հասարակության զարգացմանը  վտանգ չի սպառնում և ապահովված է շրջակա միջավայրի ու բնական ռեսուրսների պահպանությունը անդառնալի  քանակական և որակական փոփոխություններից.  
գ) «Առաջնահերթության սկզբունք»՝ գործողություն, որը կարող է բացասաբար   անդրադառնալ շրջակա միջավայրի և մարդկանց առողջության վրա, հնարավոր է փոխարինվել այլ, ավելի քիչ ռիսկային, թեկուզ ավելի թանկ գործողությամբ:   Առաջնահերթություն է տրվում ավելի թանկ գործողությանը, եթե դրա արժեքը չի գերազանցում ավելի փոքր արժեքի գործողության հետևանքով պատճառված վնասների հատուցման ծախսերը.
դ) «Վճարովի բնության օգտագործման սկզբունք»՝ գործունեության սուբյեկտի, հողի, ջրի, անտառի, ֆլոռայի և ֆաունայի, հանքերի և հանածո բնական պաշարների օգտագործումը վճարովի է.
ե) «Աղտոտողը վճարում է» սկզբունքը՝ գործունեության սուբյեկտը պարտավոր է հատուցել իր կողմից շրջակա միջավայրին հասցված վնասը.
զ) «Կենսաբազմազանության պահպանման սկզբունք»- գործունեությունը չպետք է հանգեցնի կենսաբազմազանության անդառնալի դեգրադացիայի.
է) «Թափոնների նվազագույնի հասցնելու սկզբունքը»՝ գործունեություն իրականացնելիս առաջնահերթությունը տրվում է այն տեխնոլոգիային, որն ապահովում է թափոնների նվազագույնին հասցնելը.
ը) «Վերամշակման սկզբունք»՝ գործունեություն իրականացնելիս նախապատվությունը տրվում է կրկին օգտագործելի կամ վերամշակելի, կենսաքայքայվող կամ միջավայրի համար անվնաս քայքայվող նյութերին  և քիմիական միացություններին.
թ) «Վերականգնման սկզբունք»՝ գործունեության արդյունքում դեգրադացված միջավայրը պետք է վերականգնվի սկզբնական (ռեստիտուցիո ին ինտեգրում) վիճակին հնարավորինս մոտ  տեսքով;
ժ)  «Շրջակա միջավայրի վրա ազդեցության գնահատման սկզբունք»՝ գործունեության սուբյեկտն իր գործունեության  նախագծման կամ ծրագրման ժամանակ պարտավոր է հաշվի առնել և գնահատել այդ գործունեության հնարավոր ազդեցությունը շրջակա միջավայրի վրա օրենքով սահմանված կարգով.
ի) «Որոշումների ընդունման գործընթացին հանրության մասնակցության սկզբունք»՝ ապահովված է գործունեության իրականացման հետ կապված կարևոր որոշումներ կայացնելիս  հասարակության մասնակցությունը.
լ) «Տեղեկատվության հասանելիության սկզբունք»՝ շրջակա միջավայրի վիճակի մասին տեղեկատվությունը հանրության համար բաց է և հասանելի:
2021 թվականի մարտի 2-ի №245 օրենք - կայքէջ, 12.03.2021թ.


Գլուխ II
Քաղաքացիների իրավունքներն ու պարտականությունները բնապահպանության ոլորտում

Հոդված 6. Քաղաքացիների իրավունքները բնապահպանության ոլորտում
Քաղաքացին իրավունք ունի՝
ա) ապրել իր առողջության համար անվտանգ և առողջ միջավայրում.
բ) օգտվել բնական միջավայրից.
գ) ժամանակին ստանալ լիարժեք և օբյեկտիվ   տեղեկատվություն իր աշխատանքային և կենսական միջավայրի վիճակի մասին;
դ) ստանալ բնապահպանական և էկոլոգիական կրթություն, բարձրացնել բնապահպանական իրազեկվածության մակարդակը.
ե) միավորվել բնապահպանական հասարակական կազմակերպություններում.
զ) մասնակցել բնապահպանության ոլորտի կարևոր որոշումների քննարկման և ընդունման գործընթացին.
է) ստանալ փոխհատուցում Վրաստանի բնապահպանության ոլորտում գործող օրենսդրության պահանջների չկատարման հետևանքով իրեն պատճառված վնասի համար.
ը) դատարանային կարգով պահանջել էկոլոգիապես վտանգավոր օբյեկտների տեղակայման, նախագծման, շինարարության, վերակառուցման և շահագործման վերաբերյալ որոշումների փոփոխություն:
Վրաստանի 2021 թվականի մարտի 2-ի №245 օրենք – կայքէջ, 12.03.2021թ.

Հոդված 7. Քաղաքացիների պարտականությունները բնապահպանության ոլորտում

     Քաղաքացին պարտավոր է.
ա) բնապահպանության ոլորտում պահպանել Վրաստանի օրենսդրության պահանջները.
բ) հոգ տանել բնական և մշակութային միջավայրի մասին.
գ) հոգ տանել բնապահպանության մասին.
դ) սպասվող կամ տեղի ունեցած բնական և տեխնիկական վթարի և այլ էկոլոգիական աղետի մասին տեղեկություն ստանալուն պես՝ ժամանակին տեղեկացնել համապատասխան իրավասու պետական ​​մարմիններին կամ հրապարակայնորեն հայտարարել:


Բաժին II
Հիմնական մաս

Գլուխ III
Կրթություն և գիտական ​​հետազոտություն բնապահպանության ոլորտում

Հոդված 8. Կրթությունը բնապահպանության ոլորտում
1. Հասարակության բնապահպանական իրազեկության բարձրացման և համապատասխան մասնագետների պատրաստման նպատակով ստեղծվում է բնապահպանական կրթության միասնական համակարգ, որը ներառում է կրթական հաստատությունների, կադրերի պատրաստման և որակավորման բարձրացման հաստատությունների ցանցը։
2. Հասարակության բնապահպանական իրազեկության բարձրացման, համապատասխան մասնագետների պատրաստման, վերապատրաստման, ատեստավորման, որակավորման բարձրացման և դասավանդումը խթանելու նպատակով նախարարության համակարգում ստեղծվում է հանրային իրավունքի իրավաբանական անձ՝ Բնապահպանական տեղեկատվության և կրթության կենտրոն (այսուհետ՝ կենտրոն):
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.
Վրաստանի 2016 թվականի ապրիլի 13-ի №4955 օրենք - կայքէջ, 26.04.2016թ.

Հոդված 9. Բնապահպանության հիմունքների ուսուցումը
1. Բնապահպանական կրթության միասնական համակարգը ներառում է վաղ և նախադպրոցական կրթության, տարրական, բազային/հիմնական, միջնակարգ, մասնագիտական ​​և բարձրագույն կրթության փուլերը։
2. Բնապահպանության և դրա ռեսուրսների ռացիոնալ օգտագործման վերաբերյալ պարտադիր գիտելիքների նվազագույնի յուրացումն ապահովվում է ուսումնական հաստատության կրթական ծրագրով։
3. Միջնակարգ, մասնագիտական ​​և բարձրագույն ուսումնական հաստատություններում սահմանված է բնապահպանության կառավարման, Էկոլոգիայի և բնապահպանական պրոֆիլի այլ առարկաների հատուկ դասընթացով ուսուցում։
4. Բնապահպանական կրթության համակարգի կառավարման և գործունեության հետ կապված հարցերը  սահմանվում են Վրաստանի օրենսդրությամբ։
Վրաստանի 2016 թվականի հունիսի 8-ի №5369 օրենք - կայքէջ, 24.06.2016թ.
Վրաստանի 2017 թվականի մարտի 23-ի №496 օրենք - կայքէջ, 27.03.2017թ.

Հոդված 10. Գիտական ​​հետազոտությունը բնապահպանության բնագավառում 
Բնապահպանության պետական ​​քաղաքականության ձևավորոման և իրականացման, ինչպես նաև Վրաստանի բնապահպանական օրենսդրության, էկոլոգիայի և բնապահպանության պահանջները իրականացնելու նպատակով բնապահպանության ոլորտում մշակվում են գիտահետազոտական ​​ծրագրերն ու նախագծերը։

Գլուխ IV
Բնապահպանության պետական ​​կառավարում

Հոդված 11. Պետական ​​մարմինների իրավասությունը բնապահպանության բնագավառում
1. Վրաստանի պետական ​​կառավարման մարմինների, Աբխազիայի և Աջարիայի ինքնավար հանրապետությունների իրավասությունը բնապահպանության բնագավառում սահմանվում է Վրաստանի Սահմանադրությամբ, սույն օրենքով և այլ օրենսդրական և ենթաօրենսդրական նորմատիվ ակտերով։
2. Վրաստանի Սահմանադրության համաձայն միայն Վրաստանի բարձրագույն պետական ​​մարմինների հատուկ կառավարմանն է պատկանում՝
ա) շրջակա միջավայրի դիտարկման համակարգը.
բ) հողի, օգտակար հանածոների և բնական պաշարների օրենսդրությունը.
Վրաստանի 2000 թվականի հունիսի 30-ի №465ա օրենք - ՎՕՏ I, № 27, 17.07.2000թ., հոդ.86.
Վրաստանի 2020 թվականի հուլիսի 15-ի №6898 օրենք - կայքէջ, 28.07.2020թ.

Հոդված 12. Բնապահպանության բնագավառում իրավասությունների տարանջատման չափանիշները
1. Բնապահպանության ոլորտում Վրաստանի պետական ​​մարմինների և ինքնավար  հանրապետությունների իրավասությունների տարանջատման հիմնական չափանիշներն են՝
ա) բնապահպանական միջոցառումների ֆինանսավորման աղբյուրները (պետական ​​և ինքնավար հանրապետությունների բյուջեներ).
բ) բնական ռեսուրսների նշանակությունը (պետական ​​կամ տեղական նշանակության).
գ) շրջակա միջավայրի վրա վնասակար ազդեցության աստիճանը (անդրսահմանային, միջտարածաշրջանային, տարածաշրջանային կամ տեղական նշանակության).
դ) պահպանվող տարածքների ենթակայության աստիճանը:
2. Պետական ​​բյուջեում բնապահպանական միջոցառումների ֆինանսավորումը որոշվում է առանձին ծրագրային կոդով/կոդերով։ Չի թույլատրվում տարեկան բյուջեով սահմանված համապատասխան ծրագրային կոդերով նախատեսված հատկացումների ընդհանուր գումարի քանակի կրճատում բյուջետային միջոցների մասում՝ նախորդ տարվա պետական ​​բյուջեով որոշված ​​հատկացումների ընդհանուր գումարի համեմատ։
Վրաստանի 2017 թվականի դեկտեմբերի 7-ի №1698 օրենք - կայքէջ, 14.12.2017թ.
Վրաստանի 2020 թվականի հուլիսի 15-ի №6898 օրենք - կայքէջ, 28.07.2020թ.
 
Հոդված 13. Նախարարության իրավասությունը բնապահպանության բնագավառում
     Նախարարության իրավասությունը ներառում է՝
ա) բնապահպանության ոլորտում պետական ​​քաղաքականության իրականացումը.
բ) բնապահպանության  և բնական ռեսուրսներից (բացի նավթի,  գազի և օգտակար հանածոներից) օգտվելու պետական ​​կառավարումը.
գ) բնապահպանության  և բնական ռեսուրսների (բացի նավթի,  գազի և օգտակար հանածոներից) օգտագործման ոլորտում պետական ​​վերահսկողության իրականացումը.
գ1) մասնակցություն կենդանի գենմոդիֆիկացված օրգանիզմների օգտագործման ոլորտում պետական ​​կառավարման և վերահսկողության իրականացումը.
դ) շրջակա միջավայրի աղտոտվածության մոնիտորինգի կազմակերպումը.
ե) Վրաստանի տարածքում, գետերի ավազաններում և ջրամբարներում, Սև ծովի տարածքային ջրերում,  մայրցամաքային շելֆում և հատուկ տնտեսական գոտում առկա և սպասվող հիդրոօդերևութաբանական և գեոդինամիկական պրոցեսների, գեոէկոլոգիական վիճակի գնահատումը և շրջակա միջավայրի վիճակի մասին տեղեկատվության պատրաստումը.
զ) միջուկային և ճառագայթային գործունեության կարգավորումը.
է) շրջակա միջավայրի ճառագայթային ֆոնի մոնիտորինգը.
ը) պահպանվող տարածքների համակարգի ստեղծման, գործունեության և կառավարման պետական քաղաքականության մշակումը, գործողությունների համակարգումը և վերահսկումը.
թ) կենսաբազմազանության մոնիտորինգը.
ժ) գիտահետազոտական ​​նպատակներով շրջակա միջավայրից կենդանական աշխարհի օբյեկտների հեռացման կարգավորումը.
ի) բնապահպանական տեղեկատվության հասանելիության ապահովումը.
լ) աջակցությունը բնապահպանական կրթության խթանմանն ու բնապահպանական իրազեկության բարձրացմանը.
խ) շրջակա միջավայրի վիճակի մասին ազգային հաշվետվության կազմումը.
ծ) բնապահպանության միջոցառումների ազգային ծրագրի կազմումը.
ծ1) փակ համակարգում կենդանի գենմոդիֆիկացված օրգանիզմների օգտագործման լիցենզիա տալը.
կ) բնապահպանական գնահատման ոլորտում պետական ​​քաղաքականության իրականացումը.
հ) (հանված է – 01.06.2017թ., № 891).
ձ) «Անհետացման  վտանգի տակ գտնվող վայրի բուսական և կենդանական աշխարհի տեսակներով միջազգային առևտրի մասին» կոնվենցիայի (CITES) հավելվածներում ընդգրկված տեսակների, դրանց մասերի և դերիվատների  արտահանման, ներկրման, վերաարտահանման և ծովային ճանապարհով ներմուծման թույլտվության  տրամադրումը.
ձ1) «Օզոնային շերտը քայքայող նյութերի մասին» Մոնրեալի 1987 թվականի արձանագրությամբ նախատեսված նյութերի ներմուծման, արտահանման, վերաարտահանման և տարանցման թույլտվության տրամադրումը.
ձ2) թափոնների ներմուծման, արտահանման և տարանցման թույլտվության տրամադրումը.
ձ3) որոշակի վտանգավոր քիմիական նյութերի ներմուծման համար նախնական փաստարկված համաձայնության տրամադրումը.
ղ) Վրաստանի տարածքում «Օզոնային շերտը քայքայող նյութերի մասին» Մոնրեալի 1987 թ. կոնվենցիայի արձանագրությամբ նախատեսված նյութերի մոնիտորինգը.
ճ) կլիմայի փոփոխությանը հարմարեցման և կլիմայի փոփոխության մեղմացման միջոցառումների կազմակերպումը.
մ) թափոնների կառավարման կազմակերպումը.
յ) Վրաստանի օրենսդրությամբ նախատեսված այլ գործառույթների իրականացումը:
Վրաստանի 1999 թվականի դեկտեմբերի 9-ի №63 օրենք - ՎՕՏ I, № 47(54), 09.12.1999թ., հոդ.239.
Վրաստանի 2000 թվականի հունիսի 30-ի №465ա օրենք - ՎՕՏ I, № 27, 17.07.2000թ., հոդ.86.
Վրաստանի 2000 թվականի հուլիսի 13-ի №487 օրենք - ՎՕՏ I, № 28, 24.07.2000թ., հոդ.88.
Վրաստանի 2007 թվականի դեկտեմբերի 14-ի №5604 օրենք – ՎՕՏ I, № 47, 26.12.2007թ., հոդ.406.
Վրաստանի 2011 թվականի մարտի 11-ի №4398 օրենք - կայքէջ, 17.03.2011թ.
Վրաստանի 2011 թվականի նոյեմբերի 24-ի օրենքը №5289 - կայքէջ, 05.12.2011թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.
Վրաստանի 2014 թվականի սեպտեմբերի 18-ի №2657 օրենք - կայքէջ, 02.10.2014թ.
Վրաստանի 2016 թվականի ապրիլի 13-ի № 4955օրենք - կայքէջ, 26.04.2016թ.
Վրաստանի 2017 թվականի հունիսի 1-ի № 891օրենք - կայքէջ, 21.06.2017թ.
Վրաստանի 2017 թվականի դեկտեմբերի 7-ի №1698 օրենք - կայքէջ, 14.12.2017թ.
Վրաստանի 2023 թվականի հունիսի 16-ի №3283 օրենք - կայքէջ, 07.05.2023թ.

Հոդված 14. Ազգային զեկույց շրջակա միջավայրի վիճակի մասին 
1. Վրաստանի բնապահպանության և գյուղատնտեսության նախարարը հանրությանը իրազեկելու նպատակով 4 տարին մեկ հաստատում է շրջակա միջավայրի վիճակի մասին ազգային զեկույցը։
2. Պետական ​​մարմինները և հանրային իրավունքի իրավաբանական անձինք պարտավոր են պահանջից երկու ամսից ոչ ուշ ժամանակահատվածում  նախարարությանը անվճար տրամադրել շրջակա միջավայրի վիճակի մասին իրենց ունեցած տեղեկությունը։
3. Շրջակա միջավայրի վիճակի մասին ազգային զեկույցի կազմման կարգը սահմանում է Վրաստանի կառավարությունը:
4. Պարտադիր է ազգային զեկույցի հրապարակման ճանապարհով պահպանել դրա՝ հանրությանը  հասանելիություն  սկզբունքը:
5. Ազգային զեկույցի հրապարակման և տարածման հետ կապված ծախսերը ֆինանսավորվում են պետական ​​բյուջեից։
Վրաստանի 2007 թվականի դեկտեմբերի 14-ի №5604 օրենք - ՎՕՏ I, № 47, 26.12.2007թ., հոդ.406.
Վրաստանի 2011 թվականի նոյեմբերի 24-ի օրենքը №5289 - կայքէջ, 05.12.2011թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.
Վրաստանի 2013 թվականի սեպտեմբերի 6-ի №1028 օրենք - կայքէջ, 23.09.2013թ.
Վրաստանի 2016 թվականի ապրիլի 13-ի №4955 օրենք - կայքէջ, 26.04.2016թ.
Վրաստանի 2017 թվականի դեկտեմբերի 7-ի №1698 օրենք - կայքէջ, 14.12.2017թ.

Հոդված 15. Բնապահպանության ծրագրումը
1. Բնապահպանությունն ու կայուն զարգացումն ապահովելու նպատակով ստեղծվում է բնապահպանության  ծրագրման համակարգ։
2. Բնապահպանության ծրագրման համակարգը ներառում է երկարաժամկետ ռազմավարական ծրագիրը (կայուն զարգացման ռազմավարություն), հնգամյա ծրագիրը (բնապահպանության միջոցառումների ազգային ծրագիր) և գործունեության օբյեկտների համար կազմած բնապահպանության կառավարման ծրագիրը.
21. Երկարաժամկետ ռազմավարական ծրագիրը (կայուն զարգացման ռազմավարությունը) պետք է արտացոլի «Սահմանափակ կարողություն ունեցող անձանց իրավունքների մասին» Վրաստանի օրենքով նախատեսված համընդհանուր դիզայնի ներդրման սկզբունքը և պարբերականությունը:
3. Բնապահպանության միջոցառումների ազգային ծրագրի հիմքում ընկած է երկրի կայուն զարգացման ռազմավարությունը, որը մշակվում է նախարարությունը այլ շահագրգիռ գերատեսչությունների հետ միասին: Նրան է հանձնարարված նաև բնապահպանության գործողությունների ազգային ծրագրի նախագծի նախապատրաստման կազմակերպման պատասխանատվությունը:  Կարևոր է հասարակության մասնակցությունը կայուն զարգացման ռազմավարության նախագծի մշակմանը։
4. Կայուն զարգացման ռազմավարության նախագիծը քննարկում և հաստատում է Վրաստանի խորհրդարանը։
5. ա) Բնապահպանության գործողությունների ազգային ծրագիրն իրենից ներկայացնում է Վրաստանի սոցիալ-տնտեսական զարգացման ինդիկատիվ/կանխատեսվող ծրագրի մի մասը.
բ) Բնապահպանության գործողությունների ազգային ծրագիրը հաստատվում է Վրաստանի կառավարության հրամանագրով։
6. Բնապահպանության գործողությունների ծրագրերը կազմվում են տարածաշրջանային, տեղական և գերատեսչական մակարդակներում:
7. Կայուն զարգացման ռազմավարությունը հանդիսանում է կայուն զարգացման սկզբունքների վրա կազմված ռազմավարական ծրագիր, որն ապահովում է երկրի տնտեսական զարգացման և շրջակա միջավայրի պաշտպանության շահերի հարաբերակցությունը:
8. Երկրի կայուն զարգացման ռազմավարության, բնապահպանության միջոցառումների ազգային ծրագրի, բնապահպանության միջոցառումների տարածաշրջանային, գերատեսչական և տեղական ծրագրերի և գործունեության օբյեկտների բնապահպանության կառավարման ծրագրերի կազմման կարգը և պարբերականությունը սահմանում է Վրաստանի օրենսդրությունը:
Վրաստանի 2011 թվականի նոյեմբերի 24-ի №5289 օրենք- կայքէջ, 05.12.2011թ.
Վրաստանի 2020 թվականի հուլիսի 14-ի №6826 օրենք - կայքէջ, 28.07.2020թ.

Գլուխ V
Տնտեսական մեխանիզմները բնապահպանության ոլորտում

Հոդված 16. Բնապահպանության ոլորտի հարկերը
1. «Վճարովի բնօգտագործում» և «աղտոտողը վճարում է» սկզբունքներից ելնելով Վրաստանում սահմանված են հարկեր՝ շրջակա միջավայրի վրա վնասակար ազդեցության համար, բնական ռեսուրսների օգտագործման համար և այլն:
2. Այդ հարկերի կառուցվածքը, չափը և վճարման եղանակը, Վրաստանի Սահմանադրության 94-րդ հոդվածի համաձայն սահմանվում է Վրաստանի օրենքով:
3. Հարկերի վճարումը գործունեության սուբյեկտին չի ազատում շրջակա միջավայրին հասցրած վնասի հատուցման պարտավորությունից։
Վրաստանի 2021 թվականի մարտի 2-ի №245 օրենք - կայքէջ, 12.03.2021թ.

Հոդված 17. Շրջակա միջավայրին վնաս հասցնելու ռիսկի ֆինանսական ապահովումը
1. Շրջակա միջավայրի համար առանձնապես վտանգավոր գործունեություն իրականացնելու համար պարտադիր է շրջակա միջավայրին վնասելու ռիսկի  Ֆինանսական ապահովումը:  
2. Շրջակա միջավայրի համար առանձնապես վտանգավոր գործունեությունները և շրջակա միջավայրի համար առանձնապես վտանգավոր գործողությունների շրջակա միջավայրին վնաս պատճառելու ռիսկի ֆինանսական ապահովման իրավական ռեժիմը սահմանում  է Վրաստանի «Բնապահպանական պատասխանատվության մասին» օրենքը։
Վրաստանի 2021 թվականի մարտի 2-ի №245 օրենք - կայքէջ, 12.03.2021թ.

Հոդված 18. Բնապահպանության տնտեսական խթանումը
1. Բնապահպանության տնտեսական խթանման նպատակն է աջակցել առանց թափոն, բնապահպանական տեսանկյունից ընդունելի, էկոլոգիապես մաքուր, նվազ թափոններով լավագույն տեխնոլոգիայի և տեխնիկայի մշակմանն ու արմատավորմանը, երկրորդային հումքի օգտագործմանը,  բնապահպանական արդյունավետ ծրագրերի իրականացմանը, ինչը հնարավոր է է իրականացնել.
ա) բնապահպանության հարցերի գովազդով.
բ) հարկային արտոնություններով.
գ) արտոնյալ պետական ​​վարկով:
2. Բնապահպանության տնտեսական խթանման իրավական ռեժիմը սահմանում է Վրաստանի
օրենսդրությունը, հարկային արտոնություն կարող է սահմանվել միայն Վրաստանի օրենքով։

Հոդված 19. (հանված է)
Վրաստանի 1999 թվականի դեկտեմբերի 9-ի №63 օրենք - ՎՕՏ I, № 47(54), 09.12.1999թ., հոդ.239.
Վրաստանի 2000 թվականի հուլիսի 13-ի №487 օրենք - ՎՕՏ I, № 28, 24.07.2000թ., հոդ.88.
Վրաստանի 2007 թվականի դեկտեմբերի 14-ի №5604 օրենք - ՎՕՏ I, № 47, 26.12.2007թ., հոդ.406.
Վրաստանի 2011 թվականի մարտի 11-ի №4398 օրենք - կայքէջ, 17.03.2011թ.

Հոդված 20. Բնապահպանական աուդիտը
1. Բնապահպանական աուդիտը հանդիսանում է գործունեության սուբյեկտի կողմից բնապահպանության  օրենսդրության պահանջների, բնապահպանության նորմերի (այդ թվում՝ գործունեության սուբյեկտի կողմից սահմանված) կատարման և բնության օգտագործման համակարգի արդյունավետության վերլուծություն, որը ներառում է ամբողջ  արտադրատեխնոլոգիական ցիկլը և իրականացվում է գործունեության էկոլոգիական գնահատման և սպառած  բնական ռեսուրսների կորուստների, շրջակա միջավայրի վրա վնասակար ազդեցությունների և թափոնների նվազագույնի հասցնելու ուղիների և միջոցների բացահայտման նպատակով։
2. Բնապահպանական աուդիտն իրականացվում է գործունեության սուբյեկտի նախաձեռնությամբ կամ նախարարության որոշմամբ՝ Վրաստանի օրենսդրությամբ սահմանված հատուկ դեպքերում։
3. Բնապահպանական աուդիտի հետ կապված ծախսերը հատկացնում է նախարարությունը, եթե բնապահպանական աուդիտն անցկացվում է նրա որոշման հիման վրա։
4. Հասարակության ներկայացուցիչներն իրավունք ունեն պահանջելու բնապահպանական աուդիտի արդյունքները, եթե պահանջվող տեղեկատվությունը չի պարունակում պետական, առևտրային կամ արդյունաբերական գաղտնիք:
5. Բնապահպանական աուդիտի անցկացման կարգը սահմանված է Վրաստանի օրենսդրությամբ։

Հոդված 21. Բնապահպանական պահանջները սեփականաշնորհման գործընթացում
1. Սեփականաշնորհված տնտեսական օբյեկտի սեփականատերն ազատված չէ տնտեսական օբյեկտի նախկին սեփականատիրոջը վերապահված պարտավորությունների կատարումից:
2. Վրաստանի բնապահպանության ոլորտում գործող օրենսդրության խախտումով մինչ օբյեկտի  սեփականաշնորհումը կատարված գործունեության հետևանքով պատճառված վնասները հատուցելու պարտավորությունը կրում է սեփականաշնորհված օբյեկտի յուրաքանչյուր նոր սեփականատեր, եթե այլ բան նախատեսված չէ օրենքով։
3. Սեփականաշնորհված տնտեսական օբյեկտներում առկա ընթացիկ էկոլոգիական իրավիճակի գնահատման, գործունեության էկոլոգիական ռիսկի որոշման, իրականացվելիք մաքրման և վերականգնման աշխատանքների արժեքը որոշելու նպատակով, նախարարության որոշման հիման վրա, կարող է իրականացվել բնապահպանական աուդիտ։
Վրաստանի 2021 թվականի մարտի 2-ի №245 օրենք - կայքէջ, 12.03.2021թ.

Գլուխ VI. (հանված է)
Վրաստանի 2007 թվականի դեկտեմբերի 14-ի №5604 օրենք - ՎՕՏ I, № 47, 26.12.2007թ., հոդ.406.

Հոդված 22. (հանված է)
Վրաստանի 2007 թվականի դեկտեմբերի 14-ի №5604 օրենք - ՎՕՏ I, № 47, 26.12.2007թ., հոդ.406.

Հոդված 23. (հանված է)
Վրաստանի 2000 թվականի հունիսի 30-ի №465ա օրենք - ՎՕՏ I, № 27, 17.07.2000թ., հոդ.86.
Վրաստանի 2007 թվականի դեկտեմբերի 14-ի №5604 օրենք - ՎՕՏ I, №47, 26.12.2007թ., հոդ.406.

Հոդված 24. (հանված է)
Վրաստանի 2007 թվականի դեկտեմբերի 14-ի №5604 օրենք - ՎՕՏ I, №47, 26.12.2007թ., հոդ.406.

Հոդված 25. (հանված է)
Վրաստանի 2007 թվականի դեկտեմբերի 14-ի №5604 օրենք - ՎՕՏ I, №47, 26.12.2007թ., հոդ.406.

Գլուխ VII

 Բնապաշտպանության տեղեկատվական ապահովումը

Հոդված 26. Շրջակա միջավայրի վիճակի որակական և քանակական ցուցանիշների հաշվառումը, հաշվետվությունը և գնահատումը
1. Շրջակա միջավայրի  որակական և քանակական ցուցանիշների հաշվառումը, հաշվետվությունն ու գնահատումը ներառում է բնապահպանական և բնական ռեսուրսների կադաստրների ստեղծում, վիճակագրություն, գույքագրում, անձնագրում, քարտեզագրում:
2. Շրջակա միջավայրի վիճակի որակական և քանակական ցուցանիշների պետական ​​հաշվառումը, հաշվետվությունն ու գնահատումը Վրաստանի օկուպացված տարածքներից տեղահանվածների, աշխատանքի, առողջապահության և սոցիալական պաշտպանության նախարարության և համապատասխան այլ գերատեսչությունների հետ համատեղ, իրենց իրավասությունների շրջանակներում Վրաստանի օրենսդրությամբ սահմանված կարգով ղեկավարում և համակարգում է նախարարությունը:
Վրաստանի 1999 թվականի դեկտեմբերի 9-ի №63 օրենք - ՎՕՏ I, № 47(54), 09.12.1999թ., հոդ.239.
Վրաստանի 2000 թվականի հուլիսի 13-ի №487 օրենք - ՎՕՏ I, № 28, 24.07.2000թ., հոդ.88.
Վրաստանի 2007 թվականի դեկտեմբերի 14-ի №5604 օրենք – ՎՕՏ I, № 47, 26.12.2007թ., հոդ.406.
Վրաստանի 2017 թվականի դեկտեմբերի 7-ի №1698 օրենք - կայքէջ, 14.12.2017թ.
Վրաստանի 2018 թվականի հուլիսի 5-ի №3060 օրենք - կայքէջ, 11.07.2018թ

Հոդված 27. Շրջակա միջավայրի վիճակի դիտարկման համակարգը
1. Շրջակա միջավայրի վիճակի դիտարկման (մոնիտորինգի) համակարգը ներկայացնում է շրջակա միջավայրի վիճակի դիտարկման արդյունքում ստացված տեղեկատվության վերլուծության և կանխատեսման միասնությունը:
2. Շրջակա միջավայրի վիճակի դիտարկման (մոնիտորինգի) համակարգի ընդհանուր համակարգումը իրականացնում է  նախարարությունը:
3. Շրջակա միջավայրի վիճակի դիտարկման (մոնիտորինգի) արդյունքները հասանելի են հասարակությանը։
4.  Շրջակա միջավայրի վիճակի դիտարկման (մոնիտորինգի) համակարգի, դրանում ներառված դիտարկման (մոնիտորինգի) տեսակների և դրանց իրականացման իրավական ռեժիմը սահմանում է Վրաստանի օրենսդրությունը:

Հոդված 271. Կենտրոնը
1. Կենտրոնի նպատակներն են՝
ա) շրջակա միջավայրի վիճակի մասին առկա տեղեկատվության հավաքագրումը և հանրության համար դրա հասանելիության ապահովմանը աջակցումը.
բ) համապատասխան ոլորտի մասնագետների  պատրաստման, վերապատրաստման, ատեստավորման և որակավորման բարձրացման դասընթացների և ուսուցման կազմակերպումը.
գ) Վրաստանի օրենսդրությամբ նախատեսված այլ գործառույթների իրականացումը:
2. Կենտրոնի կողմից տրամադրվող ծառայությունների վճարների չափերը սահմանվում է Վրաստանի կառավարության որոշմամբ։
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.
Վրաստանի 2016 թվականի ապրիլի 13-ի №4955 օրենք - կայքէջ, 26.04.2016թ.


Գլուխ VIII
Բնապահպանության նորմերը

Հոդված 28. Բնապահպանության նորմերը
Բնապահպանության նորմերի սահմանման նպատակն է սահմանել շրջակա միջավայրի վրա գործունեության ազդեցության այնպիսի նորմեր, որոնք ապահովում են շրջակա միջավայրի էկոլոգիական հավասարակշռությունը. Այդ նպատակով սահմանվում են՝
ա) շրջակա միջավայրի վիճակի որակական չափանիշները.
բ) վնասակար նյութերի շրջակա միջավայր արտանետման և միկրոօրգանիզմներով շրջակա միջավայրի աղտոտման սահմանային թույլատրելի նորմերը. 
գ) շրջակա միջավայրում քիմիական միջոցների օգտագործման նորմերը.
դ) արտադրանքին ներկայացվող էկոլոգիական պահանջները.
ե) շրջակա միջավայրի ծանրաբեռնման նորմերը:

Հոդված 29. Շրջակա միջավայրի վիճակի որակական նորմեր
1. Շրջակա միջավայրի վիճակի որակական նորմերն են՝
ա) մթնոլորտային օդում, ջրում և հողում մարդու առողջության և բնական միջավայրի համար վնասակար նյութերի կոնցենտրացիան և միկրոօրգանիզմների քանակի սահմանային թույլատրելի նորմերը.
բ) աղմուկի, թրթռումի, էլեկտրամագնիսական դաշտերի և այլ ֆիզիկական ազդեցությունների  սահմանային թույլատրելի նորմերը.
գ) ճառագայթային ազդեցության սահմանային թույլատրելի նորմերը:
2. Բնապահպանական պայմանների որակական նորմերը սահմանվում են 5 տարին մեկ անգամ՝ «Շրջակա միջավայրի վիճակի որակական նորմերի մասին» դրույթով, որը նախարարության հետ համաձայնեցված մշակում և հաստատում է Վրաստանի օկուպացված տարածքներից տեղահանվածների, աշխատանքի, առողջապահության և սոցիալական պաշտպանության նախարարությունը:
Վրաստանի 1999 թվականի դեկտեմբերի 9-ի №63 օրենք - ՎՕՏ I, № 47(54), 09.12.1999թ., հոդ.239.
Վրաստանի 2000 թվականի հուլիսի 13-ի № 487օրենք - ՎՕՏ I, № 28, 24.07.2000թ., հոդ.88.
Վրաստանի 2007 թվականի դեկտեմբերի 14-ի №5604 օրենք - ՎՕՏ I, № 47, 26.12.2007թ., հոդ.406.
Վրաստանի 2018 թվականի հուլիսի 5-ի № 3060օրենք - կայքէջ, 11.07.2018թ.

Հոդված 30. Վնասակար նյութերի շրջակա միջավայր արտանետման և շրջակա միջավայրի միկրոօրգանիզմներով աղտոտման սահմանային թույլատրելի նորմերը
1. Շրջակա միջավայր վնասակար նյութերի արտանետման և միկրոօրգանիզմների կողմից շրջակա միջավայրի աղտոտման սահմանային թույլատրելի նորմերը մշակվում են աղտոտման յուրաքանչյուր կոնկրետ աղբյուրի համար՝ հաշվի առնելով դրանց տեխնոլոգիական առանձնահատկությունները և տեղանքի ֆոնային աղտոտվածությանը այնպես, որ արտանետող նյութերի և միկրոօրգանիզմների կոնցենտրացիան տեղում չգերազանցի սահմանային թույլատրելի կոնցենտրացիայի մակարդակը:
2. Շրջակա միջավայր վնասակար նյութերի արտանետման և միկրոօրգանիզմների կողմից շրջակա միջավայրի աղտոտման սահմանային թույլատրելի նորմերը սահմանվում են հինգ տարին մեկ՝ « Շրջակա միջավայր վնասակար նյութերի արտանետման և միկրոօրգանիզմներով շրջակա միջավայրի աղտոտման սահմանային թույլատրելի նորմերի մասին» դրույթով, որը մշակում և հաստատում է նախարարությունը։
3. (Հանված է - 25.03.2013թ., № 469).
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.

Հոդված 31. Շրջակա միջավայրում քիմիական միջոցների կիրառման նորմերը
1. Հանքային պարարտանյութերի, բույսերի պաշտպանություն, աճի խթանիչների և այլ քիմիական միջոցների շրջակա միջավայրում օգտագործման նորմերը սահմանվում են այնպես, որ   չվտանգվեն մարդու առողջությունը, բույսերին ու կենդանական աշխարհը, հողը:
2. Շրջակա միջավայրում քիմիական միջոցների  (այդ թվում բույսերի պաշտպանության և հողի պարարտացման քիմիական  միջոցների) օգտագործման նորմերը, այդ քիմիական միջոցների (նյութերի)  փոխադրման, պահպանման և օգտագործման կարգը 5 տարին մեկ մշակում և «Շրջակա միջավայրում քիմիական միջոցների օգտագործման նորմերի և քիմիական միջոցների փոխադրման, պահպանման և օգտագործման կարգի մասին» դրույթով հաստատում է նախարարությունը՝ համաձայնեցված՝ Վրաստանի օկուպացված տարածքներից տեղահանվածների, աշխատանքի, առողջապահության և սոցիալական պաշտպանության նախարարության հետ:
3. Քիմիական նյութերի օպտիմալ օգտագործման, սպառման և դրանց օգտագործման հետ կապված ռիսկի նվազեցման, գրանցման և վերահսկման նպատակով կազմվում է քիմիական նյութերի միասնական պետական ռեեստր, որի կազմման կարգը սահմանվում է Վրաստանի օրենսդրությամբ։
Վրաստանի 1999 թվականի դեկտեմբերի 9-ի №63 օրենք - ՎՕՏ I, № 47(54), 09.12.1999թ., հոդ.239.
Վրաստանի 2000 թվականի հուլիսի 13-ի №487 օրենք - ՎՕՏ I, № 28, 24.07.2000թ., հոդ.88.
Վրաստանի 2007 թվականի դեկտեմբերի 14-ի №5604 օրենք - ՎՕՏ I, № 47, 26.12.2007թ., հոդ.406.
Վրաստանի 2018 թվականի հուլիսի 5-ի №3060 օրենք - կայքէջ, 11.07.2018թ.

Հոդված 32. Շրջակա միջավայրի ծանրաբեռնվածության նորմերը
1. Բնական էկոհամակարգերի, լանդշաֆտների և այլ տարածքների օգտագործման և յուրացման ժամանակ սահմանվում են դրանց ծանրաբեռնման սահմանային թույլատրելի նորմերը (շրջակա միջավայրի ծանրաբեռնվածության նորմեր):
2. Շրջակա միջավայրի ծանրաբեռնվածության նորմերը ներառում են բնական ռեսուրսների օգտագործման քվոտաներ, որոնք ստեղծվում են պետական ​​մակարդակով՝ հաշվի առնելով կայուն զարգացման սկզբունքները։ Բնական ռեսուրսների առանձին տեսակների օգտագործման քվոտաները սահմանվում են տարածաշրջանային և տեղական մակարդակներում։
3. շրջակա միջավայրի ծանրաբեռնվածության նորմերը 5 տարին մեկ մշակում և հաստատում է նախարարությունը, համաձայն՝ «Շրջակա միջավայրի ծանրաբեռնվածության նորմերի մասին» դրույթի:
Վրաստանի 2007 թվականի դեկտեմբերի 14-ի №5604 օրենք - ՎՕՏ I, № 47, 26.12.2007թ., հոդ.406.

Հոդված 33. Արտադրանքի նկատմամբ բնապահպանական պահանջները
1.   Լայն սպառման ապրանքների արտադրության, փոխադրման և պահպանման ժամանակ պետք է հաշվի առնել շրջակա միջավայրի և մարդու առողջության վրա վնասակար ազդեցության սահմանային թույլատրելի նորմերը։
2. Սննդամթերքում քիմիական նյութերի քանակի սահմանային թույլատրելի նորմերը սահմանվում են ըստ Վրաստանի օրենսդրությամբ սահմանված կարգի։
Վրաստանի 1999 թվականի դեկտեմբերի 9-ի №63 օրենք - ՎՕՏ I, № 47(54), 09.12.1999թ., հոդ.239.
Վրաստանի 2000 թվականի հուլիսի 13-ի №487 օրենք - ՎՕՏ I, № 28, 24.07.2000թ., հոդ.88.
Վրաստանի 2007 թվականի դեկտեմբերի 14-ի №5604 օրենք - ՎՕՏ I, № 47, 26.12.2007թ., հոդ.406.
 

Գլուխ IX
Էկոլոգիական պահանջները թափոնների նկատմամբ

Հոդված 34. էկոլոգիական պահանջները թափոններին նկատմամբ
1. Գործունեության սուբյեկտը պարտավոր է ապահովել թափոնների կանխարգելումը, հավաքումը, վերականգնումը և տեղաբաշխումը բնապահպանական, սանիտարահիգիենիկ և համաճարակաբանական նորմերի և կարգի պահպանմամբ:
2. Վրաստանի օրենսդրությամբ նախատեսված թափոնների տեղաբաշխումը և թաղումը  թույլատրվում է հատուկ նշանակված վայրերում՝ բնապահպանական, սանիտարահիգիենիկ և
համաճարակաբանական նորմերի և կարգի պահպանմամբ.
3. Ռադիոակտիվ և այլ վտանգավոր թափոնները տեղաբաշխվում են միայն հատուկ նշանակված տարածքներում՝ բնապահպանական և սանիտարահիգիենիկ նորմերի և կարգի պահպանմամբ։
4. Արգելվում է ցանկացած տեսակի թափոններ տեղադրել ծովում և այլ ջրային օբյեկտներում։
5. Թափոնների կառավարման հետ կապված հարցերը, դրանց ներմուծումը, արտահանումն ու տարանցումը կարգավորվում է Վրաստանի օրենսդրությամբ սահմանված կարգով։
Վրաստանի 2014 թվականի դեկտեմբերի 26-ի օրենք №3000 - կայքէջ, 12.01.2015թ.
Վրաստանի 2016 թվականի ապրիլի 13-ի №4955 օրենք - կայքէջ, 26.04.2016թ.

Գլուխ X
Բնապահպանական պահանջները գործունեության  վերաբերյալ որոշումներ  կայացնելիս և իրականացնելիս

Հոդված 35. Բնապահպանական որոշում
1. Հասարակության և պետության բնապահպանական, սոցիալական և տնտեսական շահերի հաշվառմամբ, ինչպես նաև մարդու առողջության, բնական միջավայրի, մշակութային և նյութական արժեքների պաշտպանության նպատակով,Վրաստանի տարածքում գործունեություն ծավալելու համար անհրաժեշտ է բնապահպանական որոշում:
2. Շրջակա միջավայրի վրա հնարավոր ազդեցությունը բացահայտելու և ուսումնասիրելու նպատակով մինչ բնապահպանական որոշում կայացնելը բնապահպանական գնահատման օրենսգրքով սահմանված կարգով իրականացվում է շրջակա միջավայրի վրա  ազդեցության գնահատման ընթացակարգ:
3. Բնապահպանական որոշումների կայացման հետ կապված հարցերը սահմանվում են բնապահպանական գնահատման օրենսգրքով:
Վրաստանի 2007 թվականի դեկտեմբերի 14-ի №5604 օրենք - ՎՕՏ I, № 47, 26.12.2007թ., հոդ.406.
Վրաստանի 2017 թվականի հունիսի 1-ի №891 օրենք - կայքէջ, 21.06.2017թ.

[Հոդված 351. Ինտեգրված բնապահպանական թույլտվություն
 «Արդյունաբերական արտանետումների մասին» Վրաստանի օրենքով նախատեսված ինտեգրված բնապահպանական թույլտվության ենթակա գործունեության համար անհրաժեշտ է   ինտեգրված  բնապահպանական թույլտվություն: Ինտեգրված բնապահպանական թույլտվության ենթակա գործունեության և սույն թույլտվության տրամադրման հետ կապված  հարցերը սահմանվում են «Արդյունաբերական արտանետումների մասին» Վրաստանի օրենքով։ (ուժի մեջ մտնի 2026 թվականի սեպտեմբերի 1-ից)]
Վրաստանի 2023 թվականի հունիսի 29-ի №3384 օրենք - կայքէջ, 30.06.2023թ.

Հոդված 36. (հանված է)
Վրաստանի 2007 թվականի դեկտեմբերի 14-ի №5604 օրենք - ՎՕՏ I, № 47, 26.12.2007թ., հոդ.406.

Հոդված 37. (հանված է)
Վրաստանի 2007 թվականի դեկտեմբերի 14-ի №5604 օրենք - ՎՕՏ I, № 47, 26.12.2007թ., հոդ.406.
Վրաստանի 2017 թվականի հունիսի 1-ի №891 օրենք - կայքէջ, 21.06.2017թ.

Հոդված 38. (հանված է)
Վրաստանի 2007 թվականի դեկտեմբերի 14-ի №5604 օրենք - ՎՕՏ I, № 47, 26.12.2007թ., հոդ.406.

Հոդված 39. Ընդհանուր բնապահպանական պահանջները գործունեության իրականացման ընթացում
1. Գործունեության ընթացքում պետք է կատարվեն շրջակա միջավայրի անվտանգության  և բնակչության առողջապահական պահանջները, հաշվի առնվեն բնապահպանության, բնական ռեսուրսների ռացիոնալ օգտագործման,  շրջակա միջավայրի վերականգնման միջոցառումները  և դրանց իրականացման համար անհրաժեշտ ֆինանսական միջոցները:
2. Գործունեության սուբյեկտը պարտավոր է.
ա) տեխնածին պատահարների և բնական աղետների   հետևանքների կանխարգելման և պրոֆիլակտիկայի նպատակով ունենալ համապատասխան պետական ​​մարմինների հետ համաձայնեցրած օպերատիվ և համակարգված  միջոցառումների, վթարների և աղետների ժամանակ իրականացվելիք գործողությունների ծրագրեր.
բ) ստեղծել և պատրաստ ունենալ վթարի վերացման տեխնիկական միջոցներով ապահովված ծառայություն: Յուրաքանչյուր սպասվելիք և տեղի ունեցած տեխնածին վթարի և տարերային աղետի մասին ժամանակին ծանուցել համապատասխան պետական ​​մարմիններին և բնակչությանը.
գ) սույն պայմանների կատարման իրավական ռեժիմը կարգավորվում է Վրաստանի օրենսդրությամբ:

Հոդված 40. Բնապահպանական պահանջներ  տնտեսական օբյեկտները շահագործման հանձնելիս
Չի թույլատրվում  տնտեսական օբյեկտների շահագործումը, եթե   ապահովված չէ.
ա) վտանգավոր թափոնների օգտագործման, վնասազերծման սարքերի, մաքրման օբյեկտների, շրջակա միջավայրի վիճակի  վերահսկողության միջոցների պատշաճ աշխատանքը.
բ) նախագծով նախատեսված բնապահպանական միջոցառումներն իրականացնող միջոցների
առկայությունը:

Հոդված 41. Բնապահպանական պահանջները  տնտեսական օբյեկտների լուծարման ժամանակ
Տնտեսական օբյեկտի մասնակի կամ ամբողջական լուծարման դեպքում գործունեության սուբյեկտը պարտավոր է պահպանել սույն օրենքով և Վրաստանի օրենսդրությամբ նախատեսված այլ պահանջները:

Գլուխ X1
Ռազմավարական բնապահպանական գնահատումը և անդրսահմանային ազդեցությունները շրջակա միջավայրի վրա
Վրաստանի 2017 թվականի հունիսի 1-ի №891 օրենք - կայքէջ, 21.06.2017թ.

Հոդված 411. Ռազմավարական բնապահպանական գնահատում
1. Բնապահպանական գնահատման օրենսգրքով նախատեսված դեպքերում ռազմավարական փաստաթուղթը ենթակա է բնապահպանական ռազմավարական գնահատման:
2. Ռազմավարական բնապահպանական գնահատումն իրականացվում է բնապահպանական գնահատման օրենսգրքով սահմանված կարգով։
3. Անվավեր է ռազմավարական բնապահպանական գնահատման ենթակա ռազմավարական փաստաթուղթը, որն ընդունվել և/կամ հաստատվել է առանց Շրջակա միջավայրի գնահատման օրենսգրքով նախատեսված ընթացակարգերի իրականացման։
Վրաստանի 2017 թվականի հունիսի 1-ի №891 օրենք - կայքէջ, 21.06.2017թ.


[Հոդված 412. Անդրսահմանային ազդեցությունը շրջակա միջավայրի վրա
Շրջակա միջավայրի վրա անդրսահմանային ազդեցության դեպքում ըստ շրջակա միջավայրի գնահատման օրենսգրքի և համապատասխան միջազգային համաձայնագրերի իրականացվում է շրջակա միջավայրի վրա անդրսահմանային գնահատման ընթացակարգ։ („ “ „ “ )]
Վրաստանի 2017 թվականի հունիսի 1-ի №891 օրենք - կայքէջ, 21.06.2017թ.


Գլուխ XI
Արտակարգ էկոլոգիական իրավիճակը

Հոդված 42. Արտակարգ իրավիճակը էկոլոգիական աղետի ժամանակ
1. Էկոլոգիական աղետի ժամանակ Վրաստանի ողջ տարածքում կամ նրա որևէ մասում հայտարարվում է արտակարգ դրություն:
2. Այն տարածքում, որտեղ հայտարարվել է արտակարգ դրություն, ստեղծվում է էկոլոգիական արտակարգ իրավիճակի կամ էկոլոգիական աղետի գոտի:

Հոդված 43. Արտակարգ էկոլոգիական իրավիճակի գոտին
1. Տարածքը, որտեղ գործունեության կամ բնական աղետների հետևանքով վատթարանում է շրջակա միջավայրի վիճակը և առաջանում է  վտանգ մարդու առողջության, բուսական ծածկույթի և կենդանական աշխարհի համար, հայտարարվում է որպես արտակարգ էկոլոգիական իրավիճակի գոտի։
2. Արտակարգ էկոլոգիական իրավիճակի գոտի հայտարարում և չեղարկում է Վրաստանի նախագահը։
3. Արտակարգ էկոլոգիական վիճակի գոտու ռեժիմը սահմանվում է Վրաստանի օրենսդրությամբ։

Հոդված 44. Էկոլոգիական աղետի գոտին
1. Տարածքը, որտեղ  գործունեության, վթարի, աղետի և տարերային աղետի հետևանքով խախտվել է Էկոլոգիական հավասարակշռությունը, վտանգ է սպառնում մարդու կյանքին, հայտարարվում է որպես  էկոլոգիական աղետի գոտի.
2. Էկոլոգիական աղետի գոտին հայտարարում և չեղարկում է Վրաստանի նախագահը։
3. Էկոլոգիական աղետի գոտու ռեժիմը սահմանվում է Վրաստանի օրենսդրությամբ։


Գլուխ XII
Բնական էկոհամակարգերի պաշտպանությունը

Հոդված 45. Բնական էկոհամակարգերի պաշպանության նպատակը
1. Բնական էկոհամակարգերը, լանդշաֆտները և տարածքները պետք է պաշտպանված լինեն աղտոտումից, խախտումներից, վնասվելուց, դեգրադացիայից, հյուծումից և քայքայվելուց:
2. Պաշպանության ենթակա են՝
ա) ծովափնյա գիծը.
բ) ճահիճները, աղբյուրները, ջրամբարները, գետերի ակունքները, սառցադաշտերը, քարանձավները.
գ) ենթալպյան և ողողվող անտառները.
դ) արժեքավոր անտառային զանգվածները.
ե) կանաչ գոտու անտառները.
զ) սանիտարական պահպանության գոտիները և տարածքները:
3. Բնական էկոհամակարգերի, լանդշաֆտների և տարածքների օգտագործման և կառավարման հետ կապված ցանկացած գործունեություն, դրանց կառավարման ռեժիմն իրականացվում է՝ հաշվի առնելով բնապահպանության նորմերն ու պահանջները: 
 4. Բնական էկոհամակարգերի, լանդշաֆտների և տարածքների օգտագործման և կառավարման հետ կապված հարցերը (ներառյալ հողօգտագործման ծրագրումը և գոտիավորումը) սահմանում է Վրաստանի օրենսդրությունը:

Հոդված 46. Վայրի բույսերի և վայրի կենդանիների պաշտպանությունը
1. Վայրի բուսական և  կենդանական ռեսուրսների ինքնավերարտադրման և կենսաբազմազանության պահպանման նպատակով դրանց հեռացումը շրջակա միջավայրից խստորեն սահմանափակված է և ենթակա է լիցենզավորման:
2. Արգելվում է ցանկացած գործողություն, որը կարող է վնասել վայրի բույսերին և կենդանական աշխարհին,  ապրելավայրին, բազմացման տարածքներին և միգրացիոն ուղիներին:
3. Վրաստանում վայրի բույսերի և  կենդանիների պահպանության և օգտագործման կարգը սահմանում է Վրաստանի օրենսդրությունը:

Հոդված 47. Վտանգված վայրի կենդանիների և վայրի բույսերի պաշտպանությունը
1. Անհետացման վտանգի տակ գտնվող վայրի կենդանիներն ու վայրի բույսերը գրանցված են
Վրաստանի «Կարմիր ցուցակում» և «Կարմիր գրքում»։
2. (Հանված է - 08.11.2011 թ., № 5201):
3. Վրաստանի «Կարմիր ցուցակի» և «Կարմիր գրքի» կազմման կարգը սահմանվում է Վրաստանի
օրենսդրությամբ:
Վրաստանի 2003 թվականի հունիսի 6-ի №2383 օրենք - ՎՕՏ I, № 19, 01.07.2003թ., հոդ.132.
Վրաստանի 2011 թվականի նոյեմբերի 8-ի №5201 օրենք - կայքէջ, 14.11.2011թ.





Գլուխ XIII
Պաշպանված տարածքները

Հոդված 48. Պաշպանվող տարածքների համակարգի ստեղծման նպատակը
Պահպանվող տարածքների համակարգի ստեղծումը ծառայում է անկախ բնական-մշակութային միջավայրի և դրա առանձին բաղադրիչների պաշտպանությունն ու պահպանումը:

Հոդված 49. Պաշպանվող տարածքների կատեգորիաները
1. Պահպանվող տարածքների կատեգորիաներ են՝ պետական ​​արգելոցը, ազգային այգին, բնության հուշարձանը, արգելավայրը, պաշտպանվող լանդշաֆտը, բազմակողմ օգտագործման տարածքը։
2. Վրաստանում թույլատրվում է պաշպանվող տարածքների միջազգային ցանցում ընդգրկված կատեգորիաների՝ կենսոլորտային արգելոցի, համաշխարհային ժառանգության վայրի, միջազգային նշանակության ջրաճահճային տարածքի առկայությունը:
3. Պաշպանվող տարածքները ստեղծվում են Վրաստանի խորհրդարանի որոշմամբ։
4. Պաշպանվող տարածքների կառավարումն իրականացվում է ըստ Վրաստանի «Պահպանվող տարածքների համակարգի մասին» օրենքի։

Գլուխ XIV
Բնապահպանության գլոբալ և տարածաշրջանային կառավարումը

Հոդված 50. Բնապահպանության գլոբալ և տարածաշրջանային խնդիրների իրավական ապահովումը
 Պետական ​​կառավարման մարմինները, ֆիզիկական և իրավաբանական (անկախ գույքային և կազմակերպչական-իրավական ձևից) անձինք, ըստ իրենց իրավասության, Վրաստանի կողմից ստանձնած միջազգային պարտավորությունների շրջանակներում, բնապահպանության գլոբալ և տարածաշրջանային խնդիրները լուծելու նպատակով Վրաստանի ողջ տարածքում իրականացնում են լրացուցիչ միջոցառումներ։

Հոդված 51. Կլիմայի պաշտպանությունը գլոբալ փոփոխություններից
1. Երկրի կլիման գլոբալ փոփոխություններից պաշտպանելու նպատակով գործունեության սուբյեկտը պարտավոր է պահպանել մթնոլորտում ջերմոցային էֆեկտ առաջացնող գազերի արտանետումների նորմերը և միջոցներ ձեռնարկել դրանք նվազեցնելու համար։
2. Ջերմոցային էֆեկտ առաջացնող գազերի արտանետումը կարգավորվում է շրջակա միջավայրի աղտոտման ինտեգրված վերահսկման համակարգի հիման վրա:
3. Վրաստանի իրավասության սահմաններում գլոբալ փոփոխություններից կլիմայի պաշտպանության իրավական ռեժիմը սահմանվում է Վրաստանի օրենսդրությամբ։

Հոդված 52. Օզոնային շերտի պաշտպանությունը
1. Գործունեության սուբյեկտը պարտավոր է նվազեցնել կամ դադարեցնել այնպիսի քիմիական միջոցների (նյութերի) արտադրությունը կամ օգտագործումը, որը կազդի և կքայքայի երկրագնդի օզոնային շերտը::
2. Նշված քիմիական նյութեր պարունակող ապրանքները ներմուծվում են Վրաստան միայն հատուկ թույլտվությամբ։
3. Վրաստանի իրավասության շրջանակներում սահմանում է օզոնային շերտի պաշտպանության իրավական ռեժիմը սահմանում է Վրաստանի օրենսդրությունը:

Հոդված 53. Կենսաբազմազանության պաշտպանությունը
1. Գործողությունը չպետք է առաջացնի կենսաբազմազանության անդառնալի քանակական կամ որակական փոփոխություններ և դրա դեգրադացում:
2. Վրաստանում կենսաբազմազանության պաշտպանության իրավական ռեժիմը սահմանում է Վրաստանի օրենսդրությունը.

Հոդված 54. Սև ծովի պաշտպանությունն աղտոտումից
1. Սև ծովի շրջակա միջավայրը պաշտպանելու և պահպանելու համար յուրաքանչյուր գործունեության սուբյեկտ պարտավոր է իրականացնել միջոցառումներ, որոնք կապահովեն ցամաքում գտնվող աղտոտման աղբյուրներից, նավերից կամ մայրցամաքային շելֆում գործունեության արդյունքում, անդրսահմանային բեռնափոխադրումների ժամանակ, մթնոլորտից, ծով հոսող ջրերով և  թաղման արդյունքում ծովի համար վտանգավոր նյութերով և  առարկաներով աղտոտումից խուսափումը, դրա կանխարգելումը,   նվազեցումն ու  վերահսկումը:
2. Վրաստանի իրավասության շրջանակներում Սև ծովի աղտոտումից պաշտպանության իրավական ռեժիմը սահմանում է Վրաստանի օրենսդրությունը:

[Հոդված 541. Սնդիկի և դրա միացությունների մարդածին արտանետումներից և արտահոսքից մարդու առողջության և շրջակա միջավայրի պաշտպանությունը
1. Սնդիկի և դրա միացությունների մարդածին արտանետումներից և արտահոսքից մարդու առողջության և շրջակա միջավայրի պաշտպանության նպատակով Վրաստանում ստեղծվում է սնդիկի և դրա միացությունների կառավարման հատուկ իրավական ռեժիմ:
2. Արգելվում է սնդիկի առաջնային արդյունահանումը (այնպիսի արդյունահանումը, որի ընթացքում հիմնական արդյունահանվող նյութը սնդիկն է) և ոսկու արդյունահանման և/կամ վերամշակման ժամանակ սնդիկի կամ սնդիկի միացության օգտագործումը:
3. Սնդիկի ներմուծումը, արտահանումը և տարանցումը թույլատրվում է նախապես փաստարկված համաձայնության տրամադրման հիման վրա՝ համապատասխան Վրաստանի կառավարության կողմից հաստատված կարգի:
4. Սնդիկով հարստացված առանձին ապրանքները, որոնց արտադրության, ներմուծման, արտահանման և տարանցման իրականացումը սահմանափակ է, ինչպես նաև արտադրական գործընթացները, որոնցում սնդիկի կամ սնդիկի միացության օգտագործումը սահմանափակ է, սահմանվում են նախնական փաստարկված համաձայնության տրամադրման հիման վրա՝ սնդիկի և սնդիկով հարստացված արտադրանքի ներմուծման,  արտահանման և տարանցման իրականացման և կարգավորման կարգով, որը հաստատում է Վրաստանի  կառավարությունը։ (ուժի մեջ  մտնի՛ 2024 թվականի հունիսի 1-ից)]:
Վրաստանի 2023 թվականի հունիսի 28-ի №3308 օրենք - կայքէջ, 17.07.2023թ.


Գլուխ XV
Միջազգային համագործակցությունը բնապահպանության ոլորտում

Հոդված 55. Միջազգային համագործակցությունը բնապահպանության բնագավառում
Վրաստանը օրենսդրությամբ սահմանված կարգով իրականացնում է է այն միջազգային պայմանագրերի ու համաձայնագրերի կնքումը, վավերացնումը, չեղյալ հայտարարումը կամ դրանց միանումը, որոնք կարգավորում են բնապահպանության ոլորտում Վրաստանի հարաբերությունները այլ պետությունների հետ, պետությունների միությունների, ինչպես նաև այլ միջազգային կազմակերպությունների հետ։

Հոդված 56. Միջազգային պայմանագրերը և համաձայնագրերը բնապահպանության բնագավառում
Վրաստանի միջազգային պայմանագիրը կամ համաձայնագիրը, եթե դա չի հակասում Վրաստանին սահմանադրությունը, գերակա իրավական ուժ ունի ներպետական ​​նորմատիվ ակտերի նկատմամբ։



Գլուխ XV1
Նախարարության պետական ​​ենթաքերատեսչական հաստատուլյան՝ բնապահպանական վերահսկողության դեպարտամենտի և նախարարության համակարգում ընդգրկված հանրային իրավունքի իրավաբանական անձի՝ Ազգային անտառային գործակալության աշխատակիցների սոցիալական պաշտպանությունը

Վրաստանի 2019 թվականի հոկտեմբերի 15-ի №5094 օրենք - կայքէջ, 21.10.2019թ.

Հոդված 561. Սոցիալական պաշտպանությունը
1. Նախարարության պետական ​​ենթագերատեսչական հաստատության` բնապահպանական վերահսկողության դեպարտամենտը (այսուհետ՝ դեպարտամենտ) ապահովագրում է դեպարտամենտի այն աշխատակցի կյանքն ու առողջությունը, որին շնորհված է բնապահպանության և բնական ռեսուրսներից օգտվելու ոլորտում Վրաստանի օրենսդրությամն խախտման փաստերի հայտնաբերման և/կամ կանխարգելման  լիազորություն:
2. Նախարարության համակարգում ընդգրկված հանրային իրավունքի իրավաբանական անձ՝ Ազգային անտառային գործակալությունը (այսուհետ` գործակալություն) ապահովում է գործակալության այն աշխատակցի կյանքի և առողջության ապահովագրությունը, որին շնորհված է անտառային պետական ​​ֆոնդի տարածքում անտառների գրանցման, ծրագրման, մշտադիտարկման, անտառատնտեսական միջոցառումների իրականացման, անտառօգտագործման իրավունքի իրականացումը վերահսկելու և ապօրինի անտառօգտագործման փաստերի հայտնաբերման և/կամ կանխարգելման լիազորությունը:
3. Սույն հոդվածի առաջին կետով նախատեսված դեպարտամենտի աշխատակցի/նույն հոդվածի 2-րդ կետով նախատեսված գործակալության աշխատակցի ծառայողական պարտականությունները կատարելիս զոհվելու դեպքում նրա ընտանիքին (ժառանգորդին)   դեպարտամենտի/գործակալության բյուջեից դեպարտամենտի /գործակալության պետի անհատական ​​վարչա-իրավական ակտի հիման վրա  տրամադրվում է 15000 լարի միանվագ դրամական օգնություն և  հատուցվում է դեպարտամենտի /գործակալության համապատասխան աշխատակցի հուղարկավորության ծախսերը՝ 500 լարիի չափով:
4. Ծառայողական պարտականություններ կատարելիս սույն հոդվածի առաջին կետով նախատեսված դեպարտամենտի աշխատակցի/նույն հոդվածի 2-րդ կետով նախատեսված գործակալության աշխատակցի   առողջությունը վնասվելու դեպքում՝ ըստ առողջության վնասի աստիճանի դեպարտամենտի /գործակալության պետի անհատական ​​վարչա-իրավական ակտի հիման վրա տրամադրվում է միանվագ դրամական օգնություն՝
ա) առողջությանը ծանր վնաս հասնելու դեպքում՝ 7000 լարիի չափով.
բ) առողջությանը պակաս ծանր վնաս հասնելու դեպքում՝ 4000 լարիի չափով.
գ) առողջությանը թեթև վնաս հասնելու դեպքում՝ 2000 լարիի չափով:
5. Դեպարտամենտը/գործակալությունը լիազորված է իր բյուջեից դեպարտամենտի /գործակալության տարածքային մարմնի ղեկավարի համար վարձել բնակարան (ընտանիքի անդամներով՝ ամուսնու և  երեխաների հետ ապրելու համար) այն դեպքում, երբ դեպարտամենտի /գործակալության տարածքային մարմնի ղեկավարի փաստացի բնակության վայրը նրա աշխատավայրից 30 կիլոմետր հեռու է, միաժամանակ գտնվում է դեպարտամենտի/գործակալության համապատասխան տարածքային մարմնի գործառնական տարածքից դուրս։ Դեպարտամենտի/գործակալություն տարածքային մարմնի ղեկավարին բնակարանով ապահովելու կարգն ու պայմանները սահմանում է Վրաստանի  բնապահպանության և գյուղատնտեսության նախարարը:
Վրաստանի 2019 թվականի հոկտեմբերի 15-ի №5094 օրենք - կայքէջ, 21.10.2019թ.


Գլուխ XVI
Պետական ​​վերահսկողությունը բնապահպանության և բնական ռեսուրսների օգտագործման ոլորտում
Վրաստանի 2011 թվականի մայիսի 5-ի №4653 օրենք - կայքէջ, 13.05.2011թ.

Հոդված 57. Պետական ​​վերահսկողությունը
1. Բնապահպանության և բնական ռեսուրսների օգտագործման (բացի նավթի,  գազի և օգտակար   հանածոների օգտագործման լիցենզավորումից) ոլորտում Վրաստանի օրենսդրությամբ վերապահված լիազորությունների շրջանակում պետական վերահսկողություն են իրականացնում նախարարությունը, դեպարտամենտը, նախարարության համակարգում ընդգրկված հանրային իրավունքի իրավաբանական անձինք՝ Պաշտպանված տարածքների գործակալությունը,   Միջուկային և ճառագայթային անվտանգության գործակալությունը և Պետական ​​անտառտնտեսության կառավարման մարմինը։
2. Դեպարտամենտը շրջակա միջավայրի բնապահպանության և բնական պաշարների օգտագործման (բացի նավթի,  գազի և օգտակար հանածոների արդյունահանման  լիցենզիայի պայմանների կատարման  վերահսկողությունից) ոլորտում պետական ​​վերահսկողության իրականացումն ապահովելու համար իրականացնում է ստուգում, որը ներառում է կարգավորման օբյեկտի՝
ա) ծրագրային կամ չծրագրված ստուգումը.
բ) դիտումը:
3. Կարգավորման օբյեկտի ստուգման հիմք է հանդիսանում Վրաստանի բնապահպանության և գյուղատնտեսության նախարարի կամ դեպարտամենտի պետի/ դեպարտամենտի լիազորված անձի կողմից Վրաստանի օրենսդրությամբ սահմանված կարգով տրված անհատական-​​վարչական իրավական ակտը: Սույն ակտի բողոքարկումը չի հանգեցնում կարգավորման օբյեկտի ստուգման կասեցմանը։ Կարգավորման օբյեկտի դիտման իրականացումը  չի պահանջում անհատական ​​վարչական իրավական ակտի տրամադրում։
4. Սահմանային գոտում ստուգման ժամկետները համաձայնեցվում է Վրաստանի ներքին գործերի նախարարության պետական ​​ենթագերատեսչական հաստատության՝ Վրաստանի սահմանային ոստիկանության հետ։
5. Դեպարտամենտն իրավասու է՝
ա) բնական ռեսուրսների օգտագործման (բացի նավթի,  գազի և օգտակար հանածոների արդյունահանման լիցենզիայի կամ օգտակար հանածոների օգտագործման լիցենզիայի պայմանների կատարման վերահսկումից), դրանք փոխադրելիս ծագումը կամ օրինականությունը հաստատող փաստաթղթերի հետ բնական ռեսուրսների (բացի նավթի,  գազի և օգտակար հանածոների արդյունահանման լիցենզիայի կամ օգտակար հանածոների օգտագործման լիցենզիայի պայմանների կատարման վերահսկումից) համապատասխանությունը ճշտելու, արդյունահանած բնական պաշարների (բացի նավթի,  գազի և օգտակար հանածոների արդյունահանման լիցենզիայի կամ օգտակար հանածոների օգտագործման լիցենզիայի պայմանների կատարման վերահսկումից) և օգտագործված գործիքների և միջոցների դիտման, ապօրինի արդյունահանված բնական պաշարների (բացի նավթի,  գազի և օգտակար հանածոների արդյունաբերության լիցենզիայի կամ օգտակար հանածոների օգտագործման լիցենզիայի պայմանների կատարման վերահսկումից) բացահայտման նպատակով օրվա կամ գիշերվա ցանկացած ժամի անարգել իրականացնել բնական պաշարների դիտարկում բնական ռեսուրսների (բացի նավթի,  գազի և օգտակար հանածոների արդյունահանման լիցենզիայի կամ օգտակար հանածոների օգտագործման լիցենզիայի պայմանների կատարման վերահսկումից) արդյունահանման կամ նախնական մշակման վայրերում, այդ թվում՝ սահմանային գոտում, Վրաստանի ներքին գործերի նախարարության պետական ​​ենթագերատեսչական հաստատության՝ Վրաստանի սահմանային ոստիկանության հետ նախնական պայմանավորվածության հիման վրա:  Դեպարտամենտի իրավասությանը պատկանող այլ իրավախախտումներ թույլ տալու վերաբերյալ տվյալների առկայության դեպքում Վրաստանի օրենսդրության պահանջների կատարումը վերահսկելու նպատակով կանգնեցնել անձնավորությանը, համապատասխան երթեևեկության միջոցը, այդ թվում՝ լողացող տրանսպորտային միջոցը,  ըստ Վրաստանի օրենսդրությամբ սահմանված կարգի պահանջել քաղաքացու անձը հաստատող փաստաթուղթը, տրանսպորտային միջոցի և դրանում տեղադրված բնական ռեսուրսների (բացաի նավթի, գազի և օգտակար հանածոների արդյունահանման լիցենզիայի կամ հանքային պաշարների օգտագործման լիցենզիայի   պայմանների կատարման վերահսկումից) Վրաստանի օրենքով սահմանված փաստաթղթերը, վիզուալ զննել տրանսպորտային միջոցը, ընդ որում դրանում գտնվող իրերն ու առարկաները, անցկացնել անձնական ստուգում: Անձի (այդ թվում՝ անձի, որը վարում է տրանսպորտային միջոցը)  անհնազանդության դեպքում դեպարտամենտի լիազորված ծառայողն  իրավունք ունի  Վրաստանի օրենսդրությամբ սահմանված կարգով կիրառել հարկադրանքի միջոցներ.
բ) իրականացնել Վրաստանի օրենսդրությամբ նախատեսված այլ իրավասություններ:  
6. Դեպարտամենտը պարտավոր է ժամանակավոր կարգավորվող օբյեկտը ստուգելիս կամ զննելիս միայն այն ողջամիտ ժամկետով և միայն գործունեության այն հատվածում ժամանակավորապես դադարեցնել ժամանակավոր կարգավորվող օբյեկտի գործունեությունը (ընդ որում լողացող տրանսպորտային միջոցի և/կամ դրա տեխնիկական միջոցի  ֆունկցիոնալությունը), որոնք անհրաժեշտ են միայն շրջակա միջավայրի պաշտպանության և բնական ռեսուրսների  օգտագործման (բացի նավթի, գազի և օգտակար հանածոների արդյունահանման լիցենզիայի կամ հանքային պաշարների օգտագործման լիցենզիայի   պայմանների կատարման վերահսկումից) ոլորտում Վրաստանի օրենսդրության պահանջների կատարումը ստուգելու համար և սահմանված կարգով ձեռնարկել Վրաստանի օրենսդրությամբ  նախատեսված արձագանքման գործողություններ:
7. Եթե բնապահպանությունը և բնական ռեսուրսների օգտագործման (բացի նավթի,  գազի և օգտակար հանածոների արդյունահանման կամ օգտակար հանածոների օգտագործման լիցենզիայի պայմանների մասին կատարման վերահսկումից) ոլորտում կարգավորման օբյեկտը իր գործունեությունը իրականացնում է առանց Վրաստանի բնապահպանության ոլորտում գործող օրենսդրությամբ նախատեսված պարտադիր փաստաթղթի (կահավորող վարչա-իրավական ակտ), կամ կարգավորման օբյեկտի գործունեությունը  էական վտանգ է ներկայացնում շրջակա միջավայրի համար, և դրա վերացումը պարտադիր է, թեև անհնար է դա անհապաղ իրականացնել, կամ կարգավորման օբյեկտի գործունեությունը կարող է վտանգ ներկայացնել անձի կյանքին կամ առողջությանը կամ ապացույցներին, դեպարտամենտն իրավասու է մինչև սույն կետով նախատեսված հանգամանքների ամբողջական վերացումը ընդունել որոշում՝ կարգավորման օբյեկտի համապատասխան գործողության լրիվ կամ մասնակի սահմանափակման մասին   (անհրաժեշտության դեպքում կնիքել օբյեկտը, սարքը, ագրեգատը, առարկան): Կարգավորման օբյեկտի գործողության լրիվ կամ մասնակի սահմանափակման մասին որոշումը ձևակերպվում է վարչական գրավոր փաստաթղթի տեսքով և ներկայացվում կարգավորման օբյեկտին։ Դրա կատարումը պարտադիր է։ Այս կետով նախատեսված վարչական գրությունը կարող է բողոքարկվել դատական ​​կարգով։ Բողոքարկումը չի կասեցնում դրա գործունեությունը։ Գործունեության արդյունքում միջավայրի համար ստեղծված լուրջ վտանգի որոշման չափանիշները սահմանվում են Վրաստանի կառավարության ենթաօրենսդրական նորմատիվ ակտով։
8. Դեպարտամենտի կողմից բնապահպանության և բնական ռեսուրսների օգտագործման (բացի նավթի, գազի և օգտակար հանածոների արդյունահանման լիցենզիայի կամ հանքային պաշարների օգտագործման լիցենզիայի  պայմանների կատարման վերահսկումից) ոլորտում պետական ​​վերահսկման այլ պահանջները և կարգը սահմանվում է «Վրաստանի բնապահպանության և գյուղատնտեսության նախարարության պետական ​​ենթագերատեսչական հաստատության՝ Բնապահպանական վերահսկողության դեպարտամենտի կողմից  պետական ​​վերահսկողության  կատարման կարգով»։
9. Այն լաբորատոր չափումների և անալիզների անցկացման ծախսերի փոխհատուցումը, որոնց հիման վրա  հաստատվել է  բնապահպանության և բնական ռեսուրսների օգտագործման  (բացի նավթի, գազի և օգտակար հանածոների արդյունահանման լիցենզիայի կամ հանքային պաշարների օգտագործման լիցենզիայի  պայմանների կատարման վերահսկումից) ոլորտում Վրաստանի օրենսդրության պահանջների խախտում, Վրաստանի օրենսդրությամբ սահմանված կարգի համաձայն ստանձնում է խախտող կարգավորման օբյեկտը (բացառությամբ բյուջետային կազմակերպության):
10. Դեպարտամենտի լիազորված անձն իրավունք ունի օգտագործելու ծառայողական -հաստիքային հրազեն, ֆիզիկական ուժ և հատուկ միջոցներ Վրաստանի «Ոստիկանության մասին»  օրենքով նախատեսված դեպքերում։ Հրազենը սահմանային տարածքում և սահմանային գոտում օգտագործելիս նա պետք է առաջնորդվի «Պետական ​​սահմանի ռեժիմի և պաշտպանության օրենքի հաստատման մասին» Վրաստանի կառավարության որոշմամբ։
Վրաստանի 2010 թվականի մայիսի 4-ի №3049 օրենք - ՎՕՏ I, № 26, 20.05.2010թ., հոդ. 177.
Վրաստանի 2011 թվականի մարտի 11-ի №4398 օրենք - կայքէջ, 17.03.2011թ.
Վրաստանի 2011 թվականի մայիսի 5-ի №4653 օրենք - կայքէջ, 13.05.2011թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.
Վրաստանի 2013 թվականի մայիսի 31-ի №680 օրենք - կայքէջ, 18.06.2013թ.
Վրաստանի 2015 թվականի նոյեմբերի 11-ի №4489 օրենք - կայքէջ, 24.11.2015թ.
Վրաստանի 2016 թվականի ապրիլի 13-ի №4955 օրենք - կայքէջ, 26.04.2016թ.
Վրաստանի 2017 թվականի դեկտեմբերի 7-ի №1698 օրենք - կայքէջ, 14.12.2017թ.
Վրաստանի 2019 թվականի հոկտեմբերի 15-ի №5094 օրենք - կայքէջ, 21.10.2019թ.
Վրաստանի 2020 թվականի մայիսի 22-ի №5968 օրենք - կայքէջ, 28.05.2020թ.
Վրաստանի 2021 թվականի մարտի 2-ի №245 օրենք - կայքէջ, 12.03.2021թ.


Բաժին II1
Բնապահպանական վնասի համար պատասխանատվության ենթարկելը և վնասի փոխհատուցումը
Վրաստանի 2011 թվականի դեկտեմբերի 27-ի №5640 օրենք - կայքէջ, 12.01.2012թ.

Գլուխ XVI1

Պատասխանատվությունը շրջակա միջավայրին հասցված վնասի համար
Վրաստանի 2011 թվականի դեկտեմբերի 27-ի №5640 օրենք - կայքէջ, 12.01.2012թ.

Հոդված 571. Պատասխանատվությունը բնապահպանության և բնական ռեսուրսների օգտագործման բնագավառում Վրաստանի օրենսդրությունը խախտելու համար
1.Բնապահպանության և բնական ռեսուրսների օգտագործման ոլորտում Վրաստանի օրենսդրության խախտման համար պատասխանատվությունը սահմանվում է Վրաստանի օրենսդրությամբ։
2. Պատասխանատվության ենթարկումը չի ազատում իրավախախտին շրջակա միջավայրին պատճառված վնասը Վրաստանի օրենսդրությամբ սահմանված կարգով վճարելու պարտավորությունից։
Վրաստանի 2011 թվականի դեկտեմբերի 27-ի №5640 օրենք - կայքէջ, 12.01.2012թ.
Վրաստանի 2021 թվականի մարտի 2-ի №245 օրենք - կայքէջ, 12.03.2021թ.

Հոդված 572. Բնապահպանական վնասի հատուցման պահանջի  վաղեմության ժամկետը
1. Շրջակա միջավայրին պատճառած վնասի հատուցման պահանջի վաղեմության ժամկետը 10 տարի է՝ պահանջի իրավունքի ծագման պահից:
2. Շրջակա միջավայրին հասցված վնասի հատուցումը պահանջելու իրավունքը ծագում է այն պահից, երբ բնապահպանության և բնական ռեսուրսների  օգտագործման բնագավառում պետական ​​վերահսկողություն իրականացնող մարմինը (այսուհետ՝ վերահսկիչ մարմին) տեղեկանում է շրջակա միջավայրին   հասցված վնասի մասին և շրջակա միջավայրին  պատճառած վնասի հատուցման համար պարտավոր  անձի (այսուհետ՝ պարտավոր  անձ) մասին:
Վրաստանի 2011 թվականի դեկտեմբերի 27-ի №5640 օրենք - կայքէջ, 12.01.2012թ.

Հոդված 573. (հանված է)
Վրաստանի 2011 թվականի դեկտեմբերի 27-ի №5640 օրենք - կայքէջ, 12.01.2012թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.

Գլուխ XVI2. (հանված է)
Վրաստանի 2011 թվականի դեկտեմբերի 27-ի №5640 օրենք - կայքէջ, 12.01.2012թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.

Հոդված 574. (հանված է)
Վրաստանի 2011 թվականի դեկտեմբերի 27-ի №5640 օրենք - կայքէջ, 12.01.2012թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.

Հոդված 575. (հանված է)
Վրաստանի 2011 թվականի դեկտեմբերի 27-ի №5640 օրենք - կայքէջ, 12.01.2012թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.

Հոդված 576. (հանված է)
Վրաստանի 2011 թվականի դեկտեմբերի 27-ի №5640 օրենք - կայքէջ, 12.01.2012թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.

Հոդված 577. (հանված է)
Վրաստանի 2011 թվականի դեկտեմբերի 27-ի №5640 օրենք - կայքէջ, 12.01.2012թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.

Հոդված 578. (հանված է)
Վրաստանի 2011 թվականի դեկտեմբերի 27-ի №5640 օրենք - կայքէջ, 12.01.2012թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.

Հոդված 579. (հանված է)
Վրաստանի 2011 թվականի դեկտեմբերի 27-ի №5640 օրենք - կայքէջ, 12.01.2012թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.

Բաժին II2. (հանված է)
Վրաստանի 2012 թվականի մարտի 20-ի №5916 օրենք - կայքէջ, 30.03.2012թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.

Գլուխ XVI3. (հանված է)
Վրաստանի 2012 թվականի մարտի 20-ի №5916 օրենք - կայքէջ, 30.03.2012թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.

Հոդված 5710. (հանված է)
Վրաստանի 2012 թվականի մարտի 20-ի №5916 օրենք - կայքէջ, 30.03.2012թ.
Վրաստանի Սահմանադրական դատարանի 2013 թվականի ապրիլի 10-ի № 2/1/524 որոշումը - կայքէջ, 19.04.2013թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.

Հոդված 5711. (հանված է)
Վրաստանի 2012 թվականի մարտի 20-ի №5916 օրենք - կայքէջ, 30.03.2012թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.

Հոդված 5712. (հանված է)
Վրաստանի 2012 թվականի մարտի 20-ի №5916 օրենք - կայքէջ, 30.03.2012թ.
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.




Բաժին III
Անցումային և եզրափակիչ մասեր

Վրաստանի 2013 թվականի մարտի 25-ի №469 օրենք - կայքէջ, 04.05.2013թ.
Գլուխ XVII
Անցումային և եզրափակիչ դրույթներ

Վրաստանի 2013 թվականի մարտի 25-ի №469 օրենք - կայքէջ, 04.05.2013թ.

Հոդված 58. Վրաստանի նորմատիվ ակտերը, որոնք կորցնում են իրենց ուժը «Բնապահպանության մասին» Վրաստանի օրենքի ուժի մեջ մտնելուց հետո
Վրաստանի «Բնապահպանության մասին» օրենքը ուժի մեջ մտնելու օրվանից ուժը կորցրած  համարել Վրաստանի ԽՍՀ 1958 թվականի նոյեմբերի 28-ի «Բնության պահպանության մասին» օրենքը (Վրաստանի ԽՍՀ Գերագույն խորհրդի գերատեսչություններ, 1958 թ., № 5, հոդված 1) և դրա հիման վրա ընդունված ենթաօրենսդրական նորմատիվ ակտերը։

Հոդված 581. Սույն օրենքի կապակցությամբ ընդունվելիք և հրապարակվելիք նորմատիվ ակտերը
1. Սույն օրենքի վերաբերյալ.
ա) սույն հոդվածն ուժի մեջ մտնելուց հետո 1 ամսվա ընթացքում Վրաստանի կառավարությունը   ընդունի որոշում «Վրաստանի շրջակա միջավայրի և բնական պաշարների նախարարության պետական ​​ենթագերատեսչական հաստատության՝ Բնապահպանական վերահսկողության դեպարտամենտի կողմից  պետական ​​վերահսկողություն  իրականացման օրենքի մասին»:
բ) սույն հոդվածի կիրարկումից հետո 6 ամսվա ընթացքում Վրաստանի շրջակա միջավայրի և բնական պաշարների պահպանության նախարարը ընդունի հետևյալ ենթաօրենսդրական նորմատիվ ակտերը.
բ.ա) «Շրջակա միջավայրին հասցված վնասի որոշման (հաշվարկի) մեթոդիկան հաստատելու մասին».
բ.բ) «Վրաստանի շրջակա միջավայրի և բնական ռեսուրսների պաշտպանության նախարարության պետական ենթագերատեսչական հաստատության​​՝ Բնապահպանական վերահսկողության դեպարտամենտի տարբերանշանի,  աշխատակցի տարբերիչ նշաններով հատուկ հագուստի (համազգեստի), անձը հաստատող ծառայողական վկայականի և կնիքի նմուշների հաստատման մասին».
բ.գ) «Վրաստանի շրջակա միջավայրի և բնական ռեսուրսների պաշտպանության նախարարության պետական ​​ ենթագերատեսչական հաստատության ՝ Բնապահպանական վերահսկողության դեպարտամենտի կողմից վարչական իրավախախտման գործի վարույթ հարուցելու համար անհրաժեշտ փաստաթղթերի ձևերի և դրանց լրացման ընդհանուր կանոնի հաստատման մասին».
բ.դ) «Բնական ռեսուրսների օգտագործման լիցենզիա ունեցողների կողմից  լիցենզիայի պայմանների կատարման հաշվետվության ներկայացման կարգի և ժամկետների հաստատման մասին».
բ.ե) «Վրաստանի շրջակա միջավայրի և բնական պաշարների նախարարության պետական ենթագերատեսչական հաստատության ​​՝  Բնապահպանական վերահսկողության դեպարտամենտի  զինանոցում եղած ծառայողական-հաստիքային հրազենի, հատուկ միջոցների և զինամթերքի ցուցակը հաստատելու մասին»։
2. Վրաստանի կառավարությունը մինչև 2018 թվականի հունիսի 1-ը ընդունի որոշում «Բնապահպանական տեղեկատվության  հասանելիության կարգի հաստատման մասին»։
3. Վրաստանի կառավարությունը մինչև 2024 թվականի հունիսի 1-ը   ընդունի որոշում «Նախապես հիմնավորված համաձայնության տրամադրման հիման վրա սնդիկի և սնդիկով հարստացված արտադրանքների ներմուծման, արտահանման և տարանցման իրականացման և կարգավորման կարգի հաստատման մասին»։
Վրաստանի 2013 թվականի մարտի 25-ի №469 օրենք - կայքէջ, 04.05.2013թ.
Վրաստանի 2013 թվականի մայիսի 31-ի №680 օրենք - կայքէջ, 18.06.2013թ.
Վրաստանի 2017 թվականի հունիսի 1-ի №891 օրենք - կայքէջ, 21.06.2017թ.
Վրաստանի 2023 թվականի հունիսի 28-ի №3308 օրենք - կայքէջ, 17.07.2023թ.
 
Հոդված 582. Բնապահպանական միջոցառումների ֆինանսավորման ժամանակավոր կարգը
«Մինչև մի կողմից՝ Վրաստանի, մյուս կողմից՝ Եվրամիության և եվրոպական ատոմային էներգիայի միավորումը և նրանց անդամ երկրների միջև ասոցացման մասին» 2014 թվականի հունիսի 27-ի պայմանավորվածությամբ ստանձնած պարտավորությունների ամբողջական կատարումը, պետական ​​բյուջեի մասին  տարեկան օրենքի նախագիծը պատրաստելիս բնապահպանական միջոցառումներին առնչվող ծրագրային կոդերով նախատեսված հատկացումները բյուջեի միջոցների բաժնում պետք է ավելացվեն ոչ պակաս, քան նախորդ տարվա պետական ​​բյուջեով սահմանված հատկացումների 5%-ը։
Վրաստանի 2017 թվականի դեկտեմբերի 7-ի №1698 օրենք - կայքէջ, 14.12.2017թ.

Հոդված 59. «Բնապահպանության մասին» Վրաստանի օրենքի ուժի մեջ մտնելու ժամանակը
Վրաստանի «Բնապահպանության մասին» օրենքն ուժի մեջ է մտնում հրապարակվելուն պես։

Վրաստանի նախագահ՝ Էդուարդ Շևարդնաձե
Թբիլիսի,
1996 թվականի դեկտեմբերի 10:

